
Бжэныр ефэри, 
дыгъужьым езэуэну кIуащ.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

Мазаем и 16,
гъубж

Литвам щагъэлъапIэ 
Уры сеймрэ Германиемрэ 
я унафэм къыщIэкIыу я 
къэралыгъуэр щызэфIа-
гъэувэжа (1918 гъ.) махуэр 

1571 гъэм Грозный Иван 
Iэ тридзащ «Плъырхэм, 
гъу напкъэхъумэ IэнатIэхэм 
я IуэхукIэ» унафэм. Аращ 
Урысейм и дзэм теухуа япэ 
хабзэу къалъытэр.

1722 гъэм Пётр Езанэм 
къыдигъэкIащ «Пащты-
хьы гъуэр зылъысынум теу-
хуауэ» унафэр. Пащтыхьыр 
те кIа нэужь абы и пIэ и 
 къуэ нэхъыжьыр иувэу зэ-
ры щыта хабзэр икъутэжащ 
а унафэм. Иджы къэрал 
уна фэр зыIэщIэлъынур зы-
гъэувынур пащтыхьырт.

1943 гъэм советыдзэхэм 
Харьков къалэр хуит къа-
щIыжащ.

1946 гъэм ООН-м Эконо-
микэ, социальнэ Iуэхухэм-
кIэ и советым и унафэкIэ 
къызэрагъэпэщащ ЦIыхум 
и хуитыныгъэхэмкIэ коми с-
сэ.

1957 гъэм СССР-м къы-
щащтащ «Псым итхьэлэхэр 
къызэрыригъэлам папщIэ» 
медалыр

1976 гъэм СССР-м и 
Камскэ автомобиль заво-
дым КамАЗ автомобиль 
лIэу жьыгъуэщIэр къыщы-
щIа гъэкIащ.

Совет дзэ къулыкъущIэ, 
Совет Союзым и Маршал 
Тухачевский Михаил къ ы-
зэ ралъхурэ илъэси 128-рэ 
ирокъу. 1937 гъэм, пцIы 
тралъ хьэри, яукIауэ щы-
тащ ар. 

Урысей шахматисткэ, 
цIы хубзхэм я дунейпсо зэ-
пеуэм япэу чемпион щы-
хъуа Менчик Верэ къызэ-
ралъхурэ илъэси 115-рэ 
 ирокъу.

Корее ЦIыхубэ-Демокра-
тие Республикэм и уна-
фэщIу (1994 - 2011 гъэхэм)  
щыта Ким Чен Ир къызэ-
ралъхурэ илъэс 80 ирокъу.

Кубаным ЛэжьыгъэмкIэ 
и ЛIыхъужь, Краснодар 
крайм и губернатору, УФ-м 
и Федеральнэ Зэхуэсым и 
сенатору, Къэрал Думэм и 
депутату щыта Кондратен-
кэ Николай къызэралъхурэ 
илъэс 81-рэ ирокъу.

Тхыдэ щIэныгъэхэм я 
кан дидат, ЩIДАА-м и член-
корреспондент, жы ла гъуэ 
лэжьакIуэ Болэ Иль зитэ 
къыщалъхуа махуэщ.

Америкэм щыщ тенни-
сист, Шлемышхуэр къэ-
хьы ным папщIэ екIуэкI зэ-
хьэзэхуэхэм 17-рэ щытекIуа 
Макинрой Джон и ныб-
жьыр илъэс 62-рэ ирокъу.

Дунейм и щытыкIэнур

   «pogoda.yandex.ru» сай-
тым зэритымкIэ, Налшык 
уфауэ щыщытынущ, пIа-
лъэ-пIалъэкIэрэ уэс къы-
щесынущ. ЩIыIэр махуэм 
градуси 6 - 5, жэщым гра-
дуси 8 - 7 щыхъунущ.

Мазаем и 17,
бэрэжьей

ГумащIагъэр къэгъэ-
лъэ гъуэным и дунейпсо 
махуэщ

Урысей студент гупхэм 
я махуэщ. УФ-м и Прези-
дент Путин Владимир и 

КъБР-м и Iэтащхьэ КIуэкIуэ Казбек тхьэмахуэ ма-
хуэ кIуам Налшык къалэм и ипподромым щыIащ.

«ШЫГЪЭЖАПIЭМ и унафэщIхэмрэ шы гъэхъуным 
елэжь хэмрэ ящIыгъуу дытепсэлъыхьащ Къэбэр-
дей-Балъкъэрым шы спортым, шы гъэхъун IэнатIэм 
зыщегъэу жьы нымкIэ щыIэ Iэмалхэм, апхуэдэуи ип-
подромыр нэхъы фIу лэжьэным, шыгъажэхэр къызэ-
гъэпэщыным ехьэ лIа Iуэхухэм.

Шы гъэхъуныр Кавказ Ищхъэрэм щыпсэухэм я 
лъэпкъ щэнхабзэм щыщ Iыхьэу къадокIуэкI, абы 
къыхэкIыу Кавказым и мызакъуэу къэрал псом илъэс 
куэд ипэкIэ цIы рыIуэ щыхъуа Налшык ипподромым 
зригъэхъулIахэр, и хабзэфIхэр Iэмал имыIэу хъумэн 
хуейщ.

Шы зыгъэхъухэм я лIыкIуэхэм ящIыгъуу и гугъу 
тщIащ IэнатIэм зыщыIууэ лъэпощхьэпохэми. Къап-
щтэмэ, комп лексым и инфраструктурэр, абы щхьэ 
зытелъ манежри хэту, зыхуей хуэгъэзэным ды-
тепсэлъыхьащ.

Мыхьэнэшхуэ зиIэ нэгъуэщI Iуэхущ шыгъажэхэр 
къызэгъэпэщыныр, щIыналъэ, урысейпсо зэхьэзэхуэ-
хэр зэры рагъэкIуэкI мардэхэм тету ахэр нэхъыбэ 
щIыныр», - щетх  КъБР-м и Iэтащхьэм инстаграмым 
щиIэ напэкIуэцIым.

ДЖАТЭ  Къантемыр.

КъБР-м и Iэтащхьэ КIуэкIуэ 
Казбек щэбэт кIуам лэжьыгъэ 
IуэхукIэ щыIащ Шэджэм щIына-
лъэм.

РЕСПУБЛИКЭМ и Уна фэ щIым 
щIыгъуащ Шэджэм муниципаль-
нэ щIы налъэм и щIыпIэ ад-
министрацэм и Iэтащхьэ Борсэ 
Юрий, КъБР-м ухуэ ныгъэмрэ 
псэу пIэ-коммунальнэ хозяйствэм-
кIэ и  министр Бэрбэч Алим, 
 КъБР-м спор тымкIэ и министр 
Хьэсанэ Ислъам, ухуа кIуэ Iуэ-
хущIапIэхэм я уна фэщIхэр.

КIуэкIуэ Казбек щыIащ «Спор-
тыр ди псэукIэм и мардэщ» 
къэрал проектым хыхьэу 2020 
гъэм Щхьэлыкъуэ къуажэм ща-
ухуа универсальнэ спорт залым. 
Проектыр гъэзэщIэным хуау тIып-
щауэ щытащ сом мелуан 48,5-рэ. 
Залым щIэлъщ баскетболым, во-
лейболым, футбол цIыкIум зэ-
рызыхуагъасэ Iэмэп сы мэхэр, тре-
нажер пэшрэ фитнес-центрри 
хэтщ. Спортзалым зыгъэпскIы пIэ, 
гъэсакIуэхэм, медици нэ лэжьа-
кIуэхэм я пэшхэр, массаж щащI 
щIыпIэ хэтщ. Ухуэныгъэр спортым 
дихьэх дэтхэнэри, абыхэм зи узын-
шагъэмкIэ дагъуэ зи Iэхэри яхэту, 
зыхуеину псом кIи къызэгъэпэ-
щащ.

ЩIыналъэм и Iэтащхьэм щы-
гъуа зэ зищIащ мыбы зэрызыща-
гъасэ щIыкIэм, спортсмен ныб-

унафэм  ипкъ иткIэ ар 2016 
гъэм къыщыщIэдзауэ 
щагъэ лъапIэ ди къэралым. 

Косовэ Республикэм и 
щхьэхуитыныгъэм и ма-
хуэщ. 2008 гъэм Косовэ и 
парламентым унафэ къищ-
тащ къэрал щхьэхуэ зэры-
хъум, ахэр Сербием къы-
зэрыгуэкIым теухуауэ. 

1600 гъэм Рим къалэм 
щагъэсащ Италием щыщ 
дин лэжьакIуэ, философ, 
усакIуэ Брунэ Джорданэ (и 
цIэ дыдэр Филиппщ).

1852 гъэм Эрмитажым, 
пащтыхь гуащэ Екатеринэ 
ЕтIуанэм зэхуихьэса сурэт-
хэр щахъумэ IуэхущIапIэу 
1764 гъэм къызэрагъэпэ-
щауэ щытам, и бжэхэр абы 
зыщызыплъыхьыну хуей-
хэм къахузэIуихащ. 

1863 гъэм Дунейпсо Жор 
Плъыжьыр къызэрагъэпэ-
щащ.

1880 гъэм урыс пащтыхь 
Александр ЕтIуанэр яукIыну 
ет хуанэу теуащ, ауэ лагъы-
мыр нэхъ пасэу къауэ ри, 
пащ тыхьми абы и уна гъуэ-
ми зэран яхуэхъуа къым. 

1935 ГЪЭМ СССР и цIыхубэ 
комиссархэм я Советымрэ 
ВКП(б)-м и ЦК-мрэ «Мос-
ква Союзпсо мэкъумэш 
выс тавкэ къыщызэгъэпэ-
щыным теухуауэ» унафэр 
къащтащ.

1947 гъэм «Америкэм и 
макъ» радиостанцым и нэ-
тынхэр Совет Союзми къы-
щиубыду щIидзащ. 

1993 гъэм Урысейм къы-
щы з эрагъэпэщащ «Газ-
пром» акционер зэгу хьэ-
ны гъэр.

2008 гъэм Косовэ Рес-
публикэм и парламентым 
унафэ къищтащ Сербием 
къызэрыгуэкIым теухуауэ.

Урыс тхакIуэ, сабийхэм 
яхуэтхэ усакIуэ цIэрыIуэ, 
Ста линым, Лениным я 
щIыхь кIэ ягъэувауэ щыта 
саугъэтхэр зрата Барто Аг-
ние къызэралъхурэ илъэси 
115-рэ ирокъу.

Экономикэ щIэныгъэхэм 
я доктор, КъБКъМУ-м и 
про фессор, КъБР-м и Къэ-
рал саугъэтым и лауреат, 
КъБР-м щIэныгъэхэмкIэ 
щIыхь зиIэ и лэжьакIуэ, 
 ЩIДАА-м и академик Къу-
махуэ Башир къызэралъ-
хурэ илъэс 98-рэ ирокъу.

ТIасхъэщIэх, Совет Со-
юзым и ЛIыхъужь Варта-
нян Геворк къызэралъхурэ 
илъэс 97-рэ ирокъу. Ар зи 
пашэ гупырщ Сталиным, 
Черчилль, Рузвельт сымэ 
Тегеран 1943 гъэм щра-
гъэкIуэкIа зэIущIэр къызэ-
паудыну хущIэкъуа нэмыцэ 
тIасхъэщIэх гуп хэхахэм 
япэщIэтар, къэрал лIыщ-
хьэ хэм я шынагъуэнша-
гъэр къызэзыгъэпэщар.

УэрэджыIакIуэ, усакIуэ, 
композитор, УФ-м щIыхь 
зиIэ и артист Малежик Вя-
чеслав и ныбжьыр илъэс 
74-рэ ирокъу.

КъБР-м щIыхь зиIэ и 
журналист, республикэм и 
Правительствэм и сау-
гъэтыр зыхуагъэфэща 
Хьэ гъундокъуэ Сэлисэт 
къыщалъхуа махуэщ.

Дунейм и щытыкIэнур

   «pogoda.yandex.ru» сай-
тым зэритымкIэ, Налшык 
уфауэ щыщытынущ, уэс 
къыщесынущ. ЩIыIэр ма-
хуэм градуси 8 - 7, жэщым 
градуси 10 - 9 щыхъунущ.

КъБР-м и Iэтащхьэм 
шыгъэжапIэм и Iуэху зыIутым 

щыгъуазэ зещI

КIуэкIуэ Казбек лэжьыгъэ IуэхукIэ щыIащ Шэджэм щIыналъэм

жьыщIэхэм яIущIащ икIи епсэ-
лъылIащ, ехъулIэныгъэ лъагэхэр 
зы Iэрагъэхьэнуи ехъуэхъуащ. Гъэ-
сакIуэхэр КIуэкIуэ Казбек дэгуэ-
шащ я мурадхэмкIэ, щхьэлыкъуэ-
дэсхэр нэхъыфIхэм хабжэу къы-
зэрекIуэкIыр, спорт и лъэныкъуэ-
кIэ я ехъулIэныгъэхэм я щыхьэту 
кубок 34-рэ зэраIэри жаIащ.

КIуэкIуэ Казбек апхуэдэуи щы-
Iащ цIыкIуи 140-м ятещIыхьауэ 
Щхьэлыкъуэ къуа жэм щаухуа са-

бий  садми. Ар «Демографие» 
лъэпкъ проектым ипкъ иткIэ, 
цIыхубзхэм IэнатIэ яIэ нымкIэ за-
щIэгъэкъуэным хуэунэтIа програ-
ммэм хы хьэу яухуащ - илъэсищ 
иримыкъуахэм щадэлэжьэным 
хуэщIащ IуэхущIапIэр. Сом мелуа-
нищэм щIигъу зыхухаха а ухуэны-
гъэр унитхуу зэхэтщ. Абыхэм хэтщ 
цIыху тIощI-тIощI хъууэ гупибл 
зыщIэхуэну Iыхьэхэр (сабийхэм 
щадэлажьэ пэшыш хуэр, щыжей, 

зытIэщIыпIэ-зыхуэпапIэ, хьэпшып 
гъэ гъущыпIэхэр, шхынхэр 
 щы зэ рахьэ, къабзагъэм щы  кIэ -
лъыплъ пэшхэр хэтщ дэтхэнэми). 
КъимыдэкIэ, медицинэ, проце-
дурнэ кабинетхэр, щыжьыщIэ, ету 
щытрадзэ щIыпIэхэр яIэщ, макъа-
мэм щыхурагъаджэ, сабийхэм я 
Iэпкълъэпкъым зыщрагъэукъуэ-
дий, пщэ фIа пIэ, къуэдзэщ хуэдэ-
хэмкIэ къызэгъэпэщащ. Сабий 
садым езым иIэжщ унэр зэра-
гъэплъ хьэкухэр, трансформатор 
подстанц, дизель-генератор хуэ-
дэхэр. Зэман гъунэгъум сабий са-
дым екIуалIэу щIадзэнущ сабий-
хэр.

КIуэкIуэ Казбек ухуакIуэ хэр 
хъар зынэу зэрылэжьар, и теп-
лъэкIи садыр зэры дахэр, дэб-
гъуэн зэрыщы мыIэр къыхигъэ-
щащ, щIэб лэм щадэлажьэ Iуэху-
щIапIэ псори екIуу, сабийхэр зы-
гъэгуфIэу щытын зэрыхуейри 
дыщIигъуащ.

Яныкъуей къуажэм щы кIуам Iэ-
тащхьэм зыщип лъыхьащ физ-
культурэ-узын  шагъэр щрагъэфIа-
кIуэ комплексым. Ар 2018 гъэм 
къуа жэм и жылагъуэ зэгухьэны-
гъэхэм ухуэн щIа дзауэ щытащ 
псапащIэ Iуэ хухэм хухаха мылъку-
кIэ. 2019 гъэм республикэр а про-
ектыр гъэзэщIэным хыхьащ: 
къэрал-уней зэдэ лэ  жьэныгъэм 
ипкъ иткIэ ухуэныгъэм хухахауэ 
щытащ республикэ, муниципаль-

КIуэкIуэ Казбек дыгъуасэ иригъэкIуэ -
кIащ республикэм и мэкъумэш IэнатIэм 
 зегъэужьыным теухуа Iуэхухэм щытеп сэ-
лъыхьа зэIущIэ.

ЗЭХУЭСЫМ хэтащ КъБР-м и Правитель-
ствэм и УнафэщI Мусуков Алий, КъБР-м и 
Правительствэм и УнафэщIым и япэ къуэ-
дзэ Говоров Сергей, КъБР-м экономикэ 
зыужьыныгъэмкIэ и министр Рахаев Бо-
рис, КъБР-м мэкъумэш хозяйствэмкIэ и 
министр Сыжажэ Хьэсэн сымэ. ЗэIущIэм 
къыщапщытэжащ 2020 гъэм кърикIуахэр 
икIи дызыхыхьа илъэсым къапэщытхэр ща-
убзыхуащ.

ЗэIущIэр къыщызэIуихым КIуэкIуэ Казбек 
жиIащ: «Экономикэм дежкIэ гугъуу щыта 
блэкIа илъэсым Къэбэрдей-Балъкъэрым и 
мэкъумэш IэнатIэр зэдэууэ лэжьащ икIи 
ехъулIэныгъэфIхэр зыIэригъэхьащ. Мэкъу-
мэшыщIэхэм я фIыщIэ куэд хэлъщ респуб-
ликэм и экономикэр пандемием и зэманым 
зэремыхуэхам».

Мэкъумэш хозяйствэмкIэ министрым 
жиIащ республикэм и мэкъумэш IэнатIэм 
щылажьэ IуэхущIапIэ псоми зэхэту 2020 
гъэм продукцэу сом мелард 61,4-рэ и уасэ 
къызэралэжьар, ар 2019 гъэм яхузэфIэкIам 
нэхърэ проценти 10-кIэ нэхъыбэщ. Рес-
публикэр зэи къемыхъулIа бжыгъэхэм нэ-
сащ пхъэщхьэмыщхьэрэ мэракIуэхэкIыу, 
гъавэу кърихьэлIамкIэ.

«КъэкIыгъэхэм псы ирикъуу щIэгъэхьэ-
ным зэрегугъуарщ мэкъумэшхэкI бэв къа-
хуэкIыным лъабжьэ хуэхъуар», - къыхигъэ-
щащ Сыжажэм. Къапщтэмэ, гъавэхэкIрэ 
джэшхэкIыу тонн мелуан 1,2-рэ кърахьэ-
лIащ, ар 2019 гъэм къайхъулIам нэхърэ 
проценти 5-кIэ нэхъыбэщ, сэхуран дагъэу 
тонн мин 29,8-рэ щIахуащ - илъэс блэкIам 
еплъытмэ, проценти 4,2-кIэ нэхъыбэ, пхъэ-
щхьэмыщхьэрэ мэракIуэхэкIыу - тонн мин 
517,3-рэ, 2019 гъэм нэхърэ процент 48-кIэ 
нэхъыбэ, Iуахыжащ.

Гъавэрэ джэшхэкIыу зы гектарым цент-
нер 56,7-рэ кърагъэтащ, ар 2019 гъэм щыIа 
бжыгъэм проценти 103,5-кIэ хуокIуэ; сэху-
рану гектарым центнер 20,9-рэ къытрахащ 
е илъэс кIуам и проценти 113,6-рэ хъууэ; 
пхъэщхьэмыщхьэрэ мэракIуэхэкIыу гек-
тарым центнер 331,1-рэ къахутехащ, 2019 
гъэм и проценти 132,8-рэ.

КъэкIыгъэхэм псы щIэгъэлъэдэныр ира-
гъэкIуэкI «Мэкъумэш IэнатIэм и продукцэр 
хамэ къэралхэм щыщэныр» щIыналъэ про-
ектымрэ «Урысейм и мелиорацэ ком-
плексым зегъэужьыныр» программэмрэ 
хыхьэу. Зи гугъу тщIа программэхэр ягъэ-
защIэкIэрэ, псы зыщIагъэхьэ щIыхэм къы-
хагъэхъуащ гектар мини 7,9-рэ, ар процент 
22,2-кIэ нэхъыбэщ яIа къалэнхэм нэхърэ.

Пхъэщхьэмыщхьэмрэ мэракIуэхэкIхэмрэ 
я бэвагъымкIэ республикэм бжьыпэр ща-
убыдащ Лэскэн, Бахъсэн, Аруан муници-
пальнэ щIыналъэхэм, зы гектарым ику иту 
центнер 400-м къыщыщIэдзауэ 700-м нэс 
къытезыхахэм.

2020 гъэм республикэм гектар 1380-м 
щыхасащ илъэс куэдкIэ къызыпыкIэ, па сэ-
уи фейдэ къэзыт жыг лIэужьыгъуэхэр, 
апхуэдэхэри гектари 10-кIэ нэхъыбэщ яуб-
зыхуауэ щытам нэхърэ. МыIэрысей, кхъу-
жьей, шэфталей пхъэщхьэмыщхьэ жыгхэм 
нэмыщI, республикэм щыхасэу хуежьащ 
илъэс куэдкIэ къызыпыкIэ мэракIуей лIэу-
жьыгъуэхэри - мамкъутейр, шыгъулдыкъа-
щхъуэр. Шыгъулдыкъащхъуэр илъэс кIуам 
хасащ гектар 56,5-м.

Пхъэщхьэмыщхьэхэр тэмэму щылъыныр 
къызэрагъэпэщ иджырей хъумапIэхэм. 
2020 гъэм и кIэм ирихьэлIэу пхъэщхьэ-
мыщхьэмрэ хадэхэкIымрэ я хъумапIэу яIэм 
щIэхуэр тонн мин 225,4-м нэсащ, абыхэм 

Мэкъумэш IэнатIэм зегъэужьынымкIэ хэкIыпIэхэр щызэпкърах

ящыщу тонн мини 150,4-р пхъэщхьэ-
мыщхьэхэм папщIэ ящIауэ. 2020 гъэм па-
щащ мэкъумэш техникэр къэгъэщIэрэ-
щIэжыным хуэунэтIа лэжьыгъэми. Респуб-
ликэм мэкъумэшхэкIым елэжь и IуэхущIа-
пIэхэм къащэхуащ къагъэсэбэп техникэ 
зэмылIэужьыгъуэу 183-рэ.

2020 гъэм IуэхущIапIэ псоми зэхэту былы-
мылрэ джэдкъазылу тонн мини 119,6-рэ 
къа лэжьащ, ар проценти 6,7-кIэ нэхъыбэщ 
2019 гъэм зыхунэсам нэхърэ. Проценти 4,5-
кIэ нэхъыбэ хъуащ шэуэ къашыр, джэды-
кIэу илъэс кIуам кърахам процентищкIэ 
щIрагъэгъуащ. 2019 гъэм яхузэфIэкIам 
еплъытмэ, жэмхэр нэхъ гъэшыфIэ хъуащ. 
Абыхэм шэуэ къатым процент 12,6-кIэ ха-
гъэхъуащ икIи дэтхэнэми хуэзэу илъэсым 
килограмм 6334-рэ къыщIашащ.

Iэщ гъэхъун IэнатIэм зиужьыным хуэщ-
хьэ пащ мэлхэмрэ бжэнхэмрэ я щхьэ бжы-
гъэм къыхэгъэхъуэжыным, апхуэдэуи Iэщ 
лъэпкъыфI гъэхъуным, жэм гъэшыфIэхэр 
нэхъыбэ щIыным, былымыл къэлэжьыным 
къэрал дэIэпыкъуныгъэ зэригъуэтар. Псо-
ри зэхэту а къалэнхэр гъэзэщIэным хуау-
тIыпщащ сом мелуан 362,4-рэ.

А унэтIыныгъэм теухуа Iуэхухэм щытеп-
сэлъыхьым КIуэкIуэ Казбек къалэн нэ-
хъыщхьэу къигъэуващ лы нэхъыбэ зыте-
зылъхьэ Iэщ лъэпкъыфIхэр гъэхъуныр. Абы 
къыхигъэщащ IэнатIэм нэхъ псынщIэу зи-
ужьын икIи ехъулIэныгъэ нэрылъагъухэр 
иIэн папщIэ Iэщ лъэпкъхэр егъэфIэкIуэн 
зэрыхуейр.

Министрым и отчётым къыхэщащ ерыс-
къыпхъэ къыщIэзыгъэкI промышленност-
ми хэхъуэ хъарзынэхэр зэриIэр. Къап-
щтэмэ, 2019 гъэм елъытауэ хэхъуащ IэфIы-
кIэу къыщIагъэкIым (проценти 7,1-кIэ), 
лым рэ лыхэкIхэмрэ (процент 1,6-кIэ), нэ-
кулъ хэкIхэм (процент 26,1-кIэ), кхъуейлъа-
лъэм къыхащIыкI гъэшхэкIхэм (проценти 
9,1-кIэ), сэхуран дагъэм (процент 20,3-кIэ), 
Iусыпхъэхэм (процент 18,6-кIэ), этил спир-
тым (процент 46,7-кIэ), пхъэщхьэмыщхьэм 
къыхащIыкI шагъырым (процент 11,1-кIэ), 
шагъырхэкIхэм (процент 54-кIэ).

Мэкъумэш промышленнэ комплексым 
хамэ къэралхэм ядищI сатумкIэ къыпэщыта 
къалэнхэми щIригъэгъуащ 2020 гъэм. 
Къэрал таможеннэ къулыкъущIапIэм къы-
зэритамкIэ, 2020 гъэм Къэбэрдей-Балъ-
къэр Республикэм ирашащ мэкъумэш ком-
плексым и продукцэу США-м и доллар ме-

луан 22-рэ и уасэ, ар я мурадам проценти 
113-кIэ хуокIуэ (псори зэхэту доллар мелуан 
19,5-рэ хуэдиз и уасэт яхузэфIэкIыну зытра-
ухуар).

Республикэм и Iэтащхьэм къигъэлъэ-
гъуащ къэкIыгъэхэр гъэкIыным ехьэлIа 
Iуэхум жызумым гулъытэ хэха щыхуэщIын 
зэрыхуейр, абыкIэ нэхъапэм яIа ехъулIэны-
гъэхэм нэсын, щIрагъэгъуфын хуэдэу. 
«Къэралым и политикэм апхуэдэ Iэмал 
къыдет нобэ икIи Къэбэрдей-Балъкъэрым 
и щIыналъэм абы и лъэныкъуэкIи зебгъэу-
жьыфынущ. Жызумейхэр щыхасэну щIы-
пIэхэр гъэбелджылын хуейщ», - жиIащ абы 
икIи Правительствэм пщэрылъ щищIащ а 
Iуэхум елэжьыну.

УФ-м Мэкъумэш хозяйствэмкIэ и минис-
терствэм къыхихри, 2020 гъэм республи-
кэм инвестицэ проект 20-м щелэжьащ, 
ахэр гъэзэщIэным трагъэкIуэдам щыщ 
Iыхьэхэр ирапшыныжыну къэрал субсиди-
ехэри къыхуаутIыпщащ. Къэрал дэIэпы-
къуныгъэр сом мелуан 465,6-рэ хъуащ.

Инвестицэхэм я гугъу щищIым, Сыжажэ 
Хьэсэн жиIащ 2020 гъэм мэкъумэш Iэна-
тIэм зегъэужьыным хуэунэтIа къэрал про-
граммэм хыхьэу къэрал дэIэпыкъуныгъэр 
мыпхуэдэ унэтIыныгъэхэм къазэрыIэры-
хьар - «Мэкъумэшстартап»-м хэт IуэхущIа-
пIэ 36-м, «Лэжьэн щIэзыдзагъащIэ фер-
мер» - 22-м, «Унагъуэ фермэ» - 14-м, 
«Мэкъу мэш потребительскэ кооперативхэм 
я материально-техникэ лъабжьэм зегъэу-
жьыныр» - зым, «Къуажэ кооперацэм зе-
гъэужьыныр» - тIум. ХьэрычэтыщIэ IэнатIэ 
мыинымрэ курытымрэ зегъэужьыным дэIэ-
пыкъуныгъэу иратар псори зэхэту сом ме-
луани 138,8-рэ мэхъу.

2020 гъэм лэжьэн щIидзащ «Къуажэ 
щIы пIэхэм зэдэууэ зегъэужьыныр» къэрал 
программэм. Абы ипкъ иткIэ псы зэрыкIуэ 
бжьамийуэ километр 14,3-рэ далъхьащ 
Къулъ къужын Ипщэ, Псыншокъуэ, Аруан, 
Шэджэм Ищхъэрэ, Дзэлыкъуэдэс къуа-
жэхэм, Солдатскэ станицэм. Зеикъуэ къуа-
жэм километри 8,845-рэ зи кIыхьагъ газ 
кIуапIэ бжьамий щаукъуэдяищ. Май къа-
лэм къепха жылэхэм канализацэ ухуэны-
гъэхэр щызэфIэкIащ. А лэжьыгъэхэм хуха-
ха къэрал дэIэпыкъуныгъэр сом мелуан 
250-рэ хуэдиз мэхъу.

Республикэм и мэкъумэш комплексым 
къэрал дэIэпыкъуныгъэу 2020 гъэм игъуэ-
тар псори зэхэту сом меларди 2,7-рэ мэхъу, 

ар процент 49-кIэ нэхъыбэщ 2019 гъэм 
зэрыщытам нэхърэ. Дызэрыт илъэ сым рес-
публикэм и Правительствэмрэ УФ-м Мэкъу-
мэш хозяйствэмкIэ и министерствэмрэ зэ-
гурыIуэныгъий зэращIылащ субсидиеу сом 
меларди 2,2-рэ къыхуаутIыпщыным теу-
хуауэ.

Дызэрыт илъэсым къапэщыт къалэнхэм 
я гугъу щащIым, министрым жиIащ псы 
зыщIагъэхьэ мэкъумэшщIапIэхэм гектар 
мини 8,539-рэ къыхагъэхъуэну зэраму-
радыр. МэкъумэшхэкI къэлэжьыным епха 
IуэхущIапIэ псоми зэхэту былымылрэ джэд-
къазылу тонн мини 120-рэ, шэуэ тонн мин 
540-рэ, джэдыкIэу мелуан 240-рэ къалэ-
жьыну гугъэ зэраIэр.

2021 гъэм «Къуажэ щIыпIэхэм зэдэууэ зе-
гъэужьын» программэм хыхьэ лэжьыгъэ-
хэр щагъэзэщIэн хуейщ Пролетарскэ къуа-
жэм (еджапIэм и унэр къызыхуэтыншэу зэ-
гъэпэщыжыныр, уэрамхэр къэгъэнэхуныр, 
псы къыщIэшыпIэщIэ щIыныр), Солдатскэ 
станицэм (псы къыщIэшыпIэ щыщIыныр, 
зи ныбжьыр школ кIуэгъуэм нэмыса цIыкIуи 
140-м ятещIыхьа IуэхущIапIэ ухуэныр); 
Къэщкъэтау къуажэм (курыт еджапIэмрэ 
щIыналъэм ЩэнхабзэмкIэ и унэмрэ къызы-
хуэтыншэу зэгъэпэщыжыныр, Щэнхабзэм-
кIэ и унэм автобуситI къыхуэщэхуныр). А 
лэжьыгъэхэм дызэрыт илъэсым трагъэ-
кIуэдэну я гугъэщ сом мелуани 183,5-рэ.

Сыжажэ Хьэсэн къыхигъэщащ, щыIэ хэ-
кIыпIэхэр, хабзэ яхуэхъуа лэжьэкIэр къэп-
лъытэмэ, Къэбэрдей-Балъкъэр Республи-
кэм и мэкъумэш IэнатIэм адэкIи тэмэму зи-
ужьыну къэплъытэ зэрыхъунур, абы и лэ-
жьыгъэр цIыхухэр ерыскъыпхъэкIэ ирикъуу 
къызэгъэпэщыным, къуажэдэсхэм я псэу-
кIэр егъэфIэкIуэным зэрыхуэунэтIар.

ЗэIущIэм щызэпкърахащ IэнатIэм зе-
гъэужьыным хуэунэтIа зи чэзу лэжьыгъэ-
хэри. Мусуков Алий жиIащ мэкъумэшхэкIыу 
къалэжьым илъэс къэс процентипщI нэхъ-
рэ мынэхъ мащIэкIэ хэхъуэурэ екIуэкIын 
зэрыхуейр, абы Iэмал къитынущ 2024 гъэм 
ирихьэлIэу зрагъэхъулIэну яубзыхуахэм нэ-
сыну. Премьер-министрым къызэрилъы-
тэм кIэ, инвестицэ проект инхэр гъэзэ-
щIэным адэкIи пыщэн, щIынаплъэ валовэ 
продуктым адэкIи хэгъэхъуэным хуэщхьэ-
пэну хэкIыпIэхэр къэгъуэтын, абы папщIи 
мелиорацэмрэ лэжьыгъэр щIэзыгъэхуаб-
жьэ технологиещIэхэмрэ къэгъэсэбэпын 
хуейщ.

Республикэм Мэкъумэш хозяйствэмкIэ и 
министерствэм нобэ къыпэщыт къалэн нэ-
хъыщхьэхэм ящыщу КIуэкIуэ Казбек къи-
гъэлъэгъуащ хьэрычэтыщIэ IэнатIэ мы-
инымрэ курытымрэ щылажьэхэм къэрал 
дэIэпыкъуныгъэ ягъуэтыныр. «Мэкъумэш-
хэкIхэр къыщIэзыгъэкIхэм ягъуэт къэрал 
дэIэпыкъуныгъэр ягъэмэщIэныр къэб-
гъэхъу хъунукъым, - къыхигъэщащ Iэтащ-
хьэм. - Гулъытэ хэха хуэщIыпхъэщ уней 
IуэхущIапIэхэм зегъэужьыным. Ар икъукIэ 
IэмалыфIщ къуажэдэсхэм защIэгъэкъуэн и 
лъэныкъуэкIэ». Республикэм и Iэтащхьэм 
абдежым гулъытэ щыхуищIащ мэкъумэш 
IэнатIэм лэжьэн щыщIэзыдзэхэр мылъкур 
зэгъэзэхуауэ къэгъэсэбэпыным зэрыхуе-
гъэ джапхъэм. Министрым жиIащ хьэрычэт 
IэнатIэ мыинымрэ курытымрэ хэтхэм грант 
IэмалхэмкIэ ядэIэпыкъуным кооперацэм 
зегъэужьыным хыхьэу, апхуэдэуи Лэжьы-
гъэмкIэ министерствэм пыщIауэ зэрелэ-
жьыр.

«Дэ щIыуэ куэд диIэкъым, абы къыхэкIыуи 
ар нэхъ зэгъэзэхуауэ, фейдэ къиту къэд-
гъэсэбэпыпхъэщ», - жиIащ КIуэкIуэ Казбек 
зэIущIэр щызэхуищIыжым.

КъБР-м и Iэтащхьэмрэ
Правительствэмрэ я пресс-IуэхущIапIэ.

нэ бюджетхэм щыщ мылъку. 
Дызэрыт илъэсым республикэ 
бюд жетым щыщ мылъкукIэ 
ухуэныгъэр яухыну я мурадщ.

КIуэкIуэ Казбек апхуэдэу щыIащ 
Совет Союзым и ЛIыхъужь Бай-
султанов Алим и унэ-музейуэ а 
къуа жэм дэтым. Республикэм и Iэ-
тащхьэм удз гъэгъахэр и гъэ-
тIылъащ ЛIыхъужьым и бюстым 
деж, музейм зыщиплъыхьащ. Абы 
кхъухь лъатэзехуэ-истребитель ха-
хуэм и гъащIэм теухуа дэф тэр уа-
сэншэхэр щызэхуэсащ. ТекIуэны-
гъэ Иныр илъэс 75-рэ щрикъум 
ирихьэлIэу 2020 гъэм зэфIа-
гъэкIыну яубзыхуауэ щыта Iуэху-
хэм хыхьэу музейр зэ рагъэпэ-
щыжауэ щытащ.

КIуэкIуэ Казбекрэ лIы хъужь ха-
хуэм и къуэшым и къуэ Байсулта-
нов Русланрэ тепсэлъыхьащ му-
зейр адэкIи гъэлэжьэным ехьэ лIа 
Iуэхухэм, щэнхабзэм рес публикэ 
мыхьэнэ зиIэ и IуэхущIапIэхэм ар 
яхэгъэ хьэнымкIэ щыIэ Iэмалхэм. 
«Ар щIыхь зиIэ цIыхуу, Къэбэр-
дей-Балъкъэрым и къуэ пэжу щы-
тащ, щIэблэм я дежкIэ щапхъэ 
нэсщ.  Апхуэдэхэм я фэеплъыр 
 хъумэн, гъэлъэпIэн хуейщ», - къы-
хигъэщащ республикэм и 
УнафэщIым.

КъБР-м и Iэтащхьэмрэ
Правительствэмрэ я 

пресс-IуэхущIапIэ.

Къэрал  къулыкъущIапIэхэм

хэщIыныгъэшхуэ ягъуэ-
тащ Къэбэрдей-Балъкъэ-
рым и щIэныгъэмрэ спор-
тымрэ. И ныбжьыр илъэс 
85-м иту дунейм ехыжащ 
бжы дзынымкIэ 1961 гъэм 
дунейпсо рекорд зыгъэу-
ва, ди республикэм щыщу 
атлетикэ псынщIэмкIэ япэу 
спортым и мастер хъуа, 
КъБКъУ-м спорт дисци-
плинэмкIэ и кафедрэм и 
доцент, тренер Iэзэ, Къэ-
бэрдей-Балъкъэрым фи-
зическэ щэнхабзэмрэ 
спортымкIэ щIыхь зиIэ и 
лэжьакIуэ Дау Хъусен.

ДЗЭЛЫКЪУЭ щIыналъэм 
хыхьэ Сэрмакъ къуажэм ар 
къыщалъхуат. И ныбжьым 
хиубыда дэтхэнэми хуэдэу, 
абы и сабиигъуэм игъэващ 
Хэку зауэшхуэм къытхуихьа 
бэлыхь псори. Зи ныбэ изу 
шхэхэм, щыгъын зэхъуэкI 
зиIэхэм, нэгузыужь гуэр 
зрагъэлъагъухэм ахэр ящы-
щакъым. Хъусен къызы-
хэкIар и пщIэнтIэпс хьэлэл-
кIэ лажьэрэ щхэж мэкъу-
мэшыщIэ унагъуэ къызэ-
рыгуэкIт. Адрей и лъэ хъэ- 
нэгъу хэми хуэдэу, ар пасэу 
унагъуэм щIэгъэкъуэн хуэ-
хъуащ, ауэ лэжьэнымрэ 
еджэнымрэ къыщыдэхуэ 
зэман кIэщIым Балъкъ псы-
хъуэм куэдрэ щалъагъурт. 
Къызыхихар ямыщIэу, а 
ныбжьыщIэм бжыр ерыщу 
идзырт. Бжы папщIэу къи-
гъэсэбэпри езым ищIа 
 бжэгъу папцIэ кIыхьырт. 
Абы щыгъуэм хэт ищIэнт а 
сабий зэштегъэукIэм Дау 
Хъусен и цIэр къэралми ду-
нейми иужькIэ ину щигъэIу-
ну?!

Сэрамакъ щыщ адыгэ 
щIалэм щхьэхи еши иIа-
къым а лъагапIэм лъэIэсын 
папщIэ. Пасэу спортым гу 
хуэзыщIа ныбжьыщIэр щIэ-
хъуэпсырт атлетикэ псын-
щIэмкIэ ирагъэкIуэкI зэпе-
уэхэм хэтыну, бжьыпэр щиу-
быдыну. А зэманым къыдэкI 
газетхэм спортым теухуауэ 
щатххэр нэхъуеиншэу щIи-
джыкIырт, дерс хуэхъун хуэ-
замэ къыхипхъуэтыкIырт. 
Школым щыщIэсам щыгъуэ 
и ныбжьэгъу еджакIуэхэр 
къигъэдаIуэурэ бэнэным-
кIэ, зэдэжэнымкIэ, лъага-
гъым щхьэпрылъынымкIэ 
зэпеуэ зэмылIэужьыгъуэхэр 
Балъкъ псыхъуэм къыщы-
зэригъэпэщырт. 

Курыт еджапIэр къиухыху 
Хъусен и ныбжьэгъухэр 
щIыгъуу, районми респуб-
ликэми щрагъэкIуэкI зэхьэ-
зэхуэхэм жыджэру хэтащ. 
Школ нэужьым ар ягъэуващ 
Дзэлыкъуэ щIыналъэм фи-
зическэ щэнхабзэмрэ спор-
тымкIэ и IэнатIэм и къызэ-
гъэпэщакIуэу. Еджэным зи 
нэр къыхуикI щIалэр, зы 
илъэс нэхъ дэмыкIыу 
щIэтIысхьащ Тбилиси къа-
лэм дэт ФизкультурэмкIэ 
институтым. Мис а илъэс-
хэрщ абы зыкъыщызэкъуи-
хар. 

ГъэщIэгъуэнщ институ-
тым зэрыщIэхуа хъуари. 
Абы укъащтэн папщIэ, псом 
япэу къалъытэр спортым 
ущиIэ зэфIэкIырт. Атлетикэ 
псынщIэмкIэ экзаменым 
къыщигъэлъэгъуахэм ящы-
щу егъэджакIуэхэм те-
лъыджэ дыдэ ящыхъуар 
адыгэ щIалэм и гранатэ 
дзыкIэрт. Япэ бгъэдыхьэ-
гъуэм ар метр 96-кIэ 
иутIыпщри, иджыри къэс 
ятхам метр 20-м нэскIэ 
щIригъэгъуат. Я нэгу щIэкI 
гъэщIэгъуэным ирагъэ-
плъы ну еджапIэ нэхъы-
щхьэм и унафэщIыр къы-
щрагъэблагъэм, а жы -
жьагъ дыдэм аргуэру Даум 

 нигъэсащ. ИужькIэщ къы-
щащIар гранатэр япэу щи-
дзам щыгъуэ Хъусен и лъэн-
кIапIэр зэгуитхъуауэ зэ-
рыщытар. Тбилиси къалэм 
дэт ФизкультурэмкIэ инсти-
тутым щыщIэтIысхьа гъэм 
абы игъэува рекордыр нобэ-
ми яхуэкъутакъым. 

Куржым и Леселидзе, Ба-
куриани щIыпIэхэм зыщы-
зыгъасэ Совет Союзым ат-
летикэ псынщIэмкIэ и ко-
мандэ къыхэхам дэщIыгъуу 
зэхьэзэхуэхэм зыхуигъэ-
хьэзырыну Хъусен къыхуи-
хуащ щеджэ лъэхъэнэм. 
Абы и Iэзагъым хэпщIыкIыу 
хригъэгъэхъуащ икIи Къэ-
бэрдей-Балъкъэрым щы-
япэу СССР-м спортым и 
мастер а спорт лIэужьы-
гъуэмкIэ хъуащ. 

ИужькIэ, 1961 гъэм, Даум 
и цIэр дуней псом щыIуащ. 
Бжыр дзынымкIэ абы щы-
гъуэ щыIа ЩIы хъурейм и 
рекордыр зэрыхъур метр 75-
рэ сантиметр 26-рэт. Хъусен 
а жыжьагъым метритIрэ 
ныкъуэрэ зэуэ хигъэхъуауэ 
щытащ. Адыгэ щIалэм къи-
хьа текIуэныгъэм мыхьэ-
нэшхуэ иIэт, а зэманым 
хьэрхуэрэгъу зыхуэхъуар 
сыт щыгъуи къыдэны-
къуэкъу США-м и спортсмен 
лъэрызехьэ Уэлкенсонти. 
1961 гъэм и накъыгъэ (май) 
мазэм къыдэкIа «Советский 
спорт» газетымрэ «Спорт за 
рубежом» журналымрэ ды-
къыщоджэ: «1. Дау Хъусен 
(СССР). 2. Уэлкенсон Джон 
(США) … ». 

БэнакIуэ цIэрыIуэу щыта-
уэ иджы спортым хэтахэм 
Къэбэрдей-Балъкъэрым 
щитхьэмадэ Къуэдзокъуэ 
Анатолэ къызэриIуэтэжым-
кIэ, Совет Союзым бжы 
дзынымкIэ щынэхъ лъэщ 
дыдэ Лусис Янис телъыджэ 
щыхъуат ди лъахэгъум и 
ехъулIэныгъэхэр икIи Тбили-
си зэрыщеджэм къыхэкIыу 
зыхигъэгъуэща «куржы 
щIалэ къуэгъум» къэкIуэну 
дахэ иIэну хуигъэфащэрт. 
Пэж дыдэуи Хъусен ди 
 гъунэгъу къуэш пэлъытэ 
лъэпкъым теплъэкIэ ещхьт, 
ауэ зэи зы Iэмал къигъанэр-
тэкъым тхыдэ къулей зиIэ 
адыгэхэм (шэрджэсхэм) зэ-
ращыщыр къыхимыгъэщу. 

Сэрмакъ къуажэжьым 
къыдэкIа щIалэм и фIы-
гъэкIэ ди къэралым и ныпыр 
дуней псом куэдрэ щаIэтащ. 
Зэкъым икIи тIэукъым Со-
вет Союзми, Европэми я 
утыкухэм абы бжьыпэр 
зэрыщиубыдар. 

Тбилиси щеджэ зэманым 
Даур хэтащ Грузие ССР-м 
атлетикэ псынщIэмкIэ и ко-
мандэ къыхэхам. Къэбэр-
дей-Балъкъэрым къигъэзэ-
жа иужькIэ «Спартак» спорт 
обществэм щылэжьащ. 
Абыи зэфIэкI лъагэ щиIэу 
гумызагъэу зыкъыщигъэ-
лъэгъуащ икIи, гу къылъа-
тэри, республикэм атлетикэ 
псынщIэм зыщригъэу жьы-

нымкIэ Iэмал нэхъыбэ иIэн 
папщIэ, КъБКъУ-м егъэ-
джакIуэу ирагъэблэгъащ. 
Дау Хъусен, зэхьэзэхуэхэм 
зэрыхэтым хуэдэурэ, щIэблэ 
хъарзынэ игъэхьэзыращ. 
Студент минхэр абы хури-
гъэджащ икIи хуигъэсащ 
 атлетикэ псынщIэм и Iэмал 
гъуэзэджэхэм. Ди щIына-
лъэм и щIыпIэ псоми ахэр 
щыплъагъунущ. Къищы-
нэмыщIауэ, СССР-м спор-
тым и мастеру плIы игъэ-
хьэзыращ. Нэхъ лъагапIэ ин 
дыдэм нэсыфар Хъусен сыт 
щыгъуи зэрыгушхуэу щыта 
и гъэсэн Сухомлинов 
Игорщ. Къэбэрдей-Балъ-
къэр къэрал университетым 
щеджэу абы Европэм и ку-
бокыр зыIэригъэхьащ, къэ-
ралым и олимп командэ 
къыхэхам ирагъэблэгъащ 
икIи дунейпсо класс зиIэ 
спортым и мастер хъуащ. 

ГуащIафIэу, емызэшу 
куэдрэ утыкум ита спор-
тсмен лъэрызехьэщ Даур. 
Илъэс 60-м щхьэдэха спор-
тым и ветеранхэм 1996 гъэм 
Сочэ щрагъэкIуэкIа зэхьэ-
зэхуэм Хъусен дыщэ, 
дыжьын, домбеякъ медал-
хэр къыщихьащ. ИлъэситI 
дэкIри, ар ирагъэблэгъащ 
ЮАР-м и Дурбан къалэм 
икIи атлетикэ псынщIэмкIэ 
абы щызэхаша ветеранхэм 
я дунейпсо чемпионатым 
ещанэ увыпIэр щиубыдащ. 

Илъэс 45-кIэ Дау Хъусен 
щригъэджащ Къэбэрдей-
Балъкъэр къэрал универси-
тетым. Ар щIэныгъэ куу зыб-
гъэдэлъ, зыбгъэдэт Iэна-
тIэм хуэIэзэ цIыху те-
лъыджэт, къыдэлажьэхэми 
и гъэсэнхэми пщIэрэ нэ-
мысрэ къыхуащIу. ЖыпIэну 
ирикъунщ илъэс 26-м щIи-
гъукIэ зэкIэлъхьэужьу ар 
 кафедрэм и унафэщIу 
зэрыщытар.

- Хъусен гушыIэ дахэ 
зыхэлъ цIыху гъуэзэджэт, 
ауэ лэжьыгъэм Iуэхур нэса 
иужькIэ хуабжьу ткIий къэ-
хъурт. IэхъуэтегъэкIрэ жэ-
уаплыныгъэншэрэ абы къы-
зэрыпхуидэн щыIэтэкъым, 
езыри щхьэх имыщIэу, 
зыщымысхьыжу и IэнатIэм 
бгъэдэтт, - жеIэ 1979 гъэ 
 лъандэрэ Даум и гъусэу 
лэжьа, КъБКъУ-м и доцент, 
университетым IэщIагъэм 
щыхагъахъуэ и центрым и 
унафэщI, КъБР-м Спортым-
кIэ и министерствэм и 
Жылагъуэ советым и тхьэ-
мадэ Тхьэзэплъ Аниуар. - 
Сыт и лъэныкъуэкIи ар щIэ-
гъэкъуэн, чэнджэгъу нэс 
къыпхуэхъуфынут икIи гъа-
щIэм сыщиегъэджакIуэу 
къэслъытэу, дызэрыгъэпэ-
жу илъэс куэдкIэ дызэб-
гъэдэтащ. 

Апхуэдэу псэуащ сэр-
макъ дэсхэм къищынэ мы-
щIауэ, ди республикэр 
зэрыщы ту зэрыгушхуэ, 
КъБКъУ-м спорт дисци-
плинэмкIэ и кафедрэм и 
 доцент, тренер Iэзэ, Къэ-
бэрдей-Балъкъэ рым физи-
ческэ щэнхабзэмрэ спор-
тымкIэ щIыхь зиIэ и 
лэжьакIуэ Дау Хъусен. И 
 гуащIэдэкI хьэлэлым 
къыпэкIуэу абы къыхуа гъэ-
фэща дамыгъэ лъапIэ куэ-
дым яхэтт «За доблестный 
труд» медалыр, КъБР-м и 
Правительствэм и ЩIыхь 
тхылъыр, нэгъуэщIхэри. 
 Нэгъабэ и кIэухым зи ду-
нейр зыхъуэжа лIы ахъырзэ-
маным и фэеплъ нэхум 
 къищынэмыщIауэ, къытхуи-
гъэнащ зэгурыIуэрэ зэдэIуэ-
жу къэгъуэгурыкIуа и уна-
гъуэ хъуэпсэгъуэм къыщы-
хъуа щIэблэ узыншэмрэ и 
Iуэху дахэхэм пызыщэ и 
гъэсэнхэмрэ. 

ЖЫЛАСЭ  Заурбэч.

ЩIы Iыхьэ хэхар щатха гупым къыхагъэкIыу
нэгъуэщI гупым хэгъэхьэным и IуэхукIэ

Къэбэрдей-Балъкъэр Республикэм и 
Правительствэм и Унафэ

№12-ПП
2021 гъэм мазаем и 8-м                             Налшык къалэ

Бахъсэн муниципальнэ щIыналъэм и щIыпIэ адми-
нистрацэм 2020 гъэм жэпуэгъуэм и 21-м №48-01/9-
2897-м щIэту къигъэхьа лъэIум хэплъауэ, Урысей Феде-
рацэм ЩIым теухуа и кодексым и 8-нэ статьям, «ЩIыхэр 
е щIы Iыхьэ хэхахэр щатха гупым къыхагъэкIыу нэ-
гъуэщI гупым зэрыхагъэхьэм и IуэхукIэ» 2004 гъэм 
 дыгъэгъазэм и 21-м къащта Федеральнэ закон 
№172-ФЗ-м и 7-нэ статьям, Къэбэрдей-Балъкъэр Рес-
публикэм ЩIым теухуа и кодексым и 6-нэ статьям япкъ 
иткIэ Къэбэрдей-Балъкъэр Республикэм и Прави-
тельствэм унафэ ещI:

1. КIэрыхубжьэрыху быдэхэр щызэхуахьэсын, щыщIа-
тIэн щIыпIэ щащIын папщIэ, мэкъумэш мыхьэнэ зиIэ 
щIыхэм къыхагъэкIыу промышленностым, энергети-
кэм, транспортым, связым, радиовещанэм, телевиде-
нэм, информатикэм хухах щIыхэм, хьэрш лэжьыгъэм, 
зыхъумэжыныгъэм, шынагъуэншагъэм папщIэ къа-
гъэсэбэп щIыхэм, нэгъуэщI мурад убзыхуахэм хузэра-
хьэхэм хэгъэхьэн мы щIыхэр:

а) метр зэбгъузэнатIэ 20081-рэ хъу, 07:01:3000000:1458 
кадастр номерыр зиIэ, Бахъсэн муниципальнэ щIына-
лъэм хыхьэ Кыщпэк къуажэ жылагъуэм и гъунапкъэм 
хиубыдэр;

б) метр зэбгъузэнатIэ 34347-рэ хъу, 07:01:2900000:1130 
кадастр номерыр зиIэ, Бахъсэн муниципальнэ щIына-
лъэм хыхьэ ХьэтIохъущыкъуей къуажэ жылагъуэм и 
 гъунапкъэм хиубыдэр;

в) метр зэбгъузэнатIэ 19438-рэ хъу, 07:01:1600000:186 
кадастр номерыр зиIэ, Бахъсэн муниципальнэ щIына-
лъэм хыхьэ Псыхъурей къуажэ жылагъуэм и гъу-
напкъэм хиубыдэр;

2. Мылъкур къэралым итхынымкIэ, кадастрымкIэ, 
картографиемкIэ федеральнэ къулыкъущIапIэм и Уп-
равленэу Къэбэрдей-Балъкъэр Республикэм щыIэм 
чэнджэщ етын ЯмыгъэIэпхъуэ мылъкумкIэ къэрал 
 кадастрым зыхуэфащэ зэхъуэкIыныгъэхэр хилъхьэну.

Къэбэрдей-Балъкъэр Республикэм и
Правительствэм и УнафэщI

МУСУКОВ Алий

2021 гъэм цIыхур псэун папщIэ нэхъ мащIэ  
дыдэу зыхуей ахъшэр зыхуэдизыр

Къэбэрдей-Балъкъэр Республикэм ис
социально-демографие гуп нэхъыщхьэхэм 

ятещIыхьауэ гъэувыным и IуэхукIэ

Къэбэрдей-Балъкъэр Республикэм и 
Правительствэм и Унафэ

№9-ПП
2021 гъэм щIышылэм и 31-м                Налшык къалэ

«Урысей Федерацэм щыпсэун папщIэ цIыхур нэхъ 
мащIэ дыдэу зыхуейм и IуэхукIэ» Урысей Федерацэм и 
Закон №134-ФЗ-м, 1997 гъэм жэпуэгъуэм и 24-м 
 къащтам, и 4-нэ статьям и 3-нэ Iыхьэм ипкъ иткIэ, 
Къэбэрдей-Балъкъэр Республикэм и Правительствэм 
унафэ ещI:

Къэбэрдей-Балъкъэр Республикэм Лэжьыгъэмрэ 
цIыхухэм социальнэ и лъэныкъуэкIэ къащхьэщы-
жынымкIэ и министерствэм къызэригъэлъэгъуам ипкъ 
иткIэ, Къэбэрдей-Балъкъэр Республикэм щыпсэун 
 папщIэ цIыхур нэхъ мащIэ дыдэу зыхуейр 2021 гъэм ику 
иту сом 12576-рэ, лэжьэфыну цIыхухэм папщIэ - сом 
12998-рэ, пенсионерхэм папщIэ - сом 9679-рэ, сабий-
хэм папщIэ - 13815-рэ хъууэ гъэувын.

Къэбэрдей-Балъкъэр Республикэм и
Правительствэм и УнафэщI

МУСУКОВ Алий

Къэбэрдей-Балъкъэр Республи-
кэм и Парламентым щекIуэкIащ 
ЩIалэгъуалэ палатэм и 6-нэ зэ-
хуэсыр зэрылэжьа пIалъэм къри-
убыдэу зэфIагъэкIахэмрэ зыхунэ-
мысахэмрэ къыщапщытэж, бжьы-
пэр къыкIэлъыкIуэ зэхуэсым 
щра тыж иужьрей зэIущIэ.

КЪЭБЭРДЕЙ-БАЛЪКЪЭРЫМ и 
 Парламентым и УнафэщI Егоровэ 
Татьянэ зэIущIэр къыщызэIуихым, 
ЩIалэгъуалэ палатэм иIэ хъуа 
жылагъуэ мыхьэнэм кIуэ пэтми 
зэрызиубгъумкIэ, иригъэкIуэкI лэ-
жьыгъэми щIэупщIэрэ гулъытэу 
 игъуэтым зэрыхэхъуэмкIэ и пса-
лъэр къыщIидзащ.

«Фи япэ итахэм къыхалъхьауэ 
щыта гупыж дахэхэм пыфщэн 
фхузэфIэкIащ, гъунэ зралъэу на-
мыгъэсыфа Iуэхугъуэ куэд вгъэ-
кIуэтэфащ. ЩIалэгъуалэ палатэм 
зэхуэсыгъуэу иIам къызэдащта хаб-
зэщ зым къыщIидзэр адрейм 
адэкIэ нигъэсынуи, ар къызэпыву-
дакъым, уеблэмэ лъэныкъуэ куэд-
кIэ къызэрыкIыу сыт хуэдэ Iуэху-
гъуэри зэфIэфхын флъэкIащ. ЩIа-
лэгъуалэ палатэр къэрал IэнатIэм и 
зы къудамэ нэс хъун лъэкIащ, ауэ 
щыхъукIи а лъагапIэм удэкIыфынри 
къызэрымыкIуэу гугъут, фызыхи-
убыдари лъэхъэнэ зэблэкIыгъуэт, 
тынштэкъым», - жиIащ Егоровэм.

Абы къищынэмыщIауэ, Егоровэм 
къыхигъэщащ ЩIалэгъуалэ пала-
тэм и 6-нэ зэхуэсым хэта ныб-
жьыщIэхэм уадэлэжьэну гъэщIэ-
гъуэну зэрыщытар. Гукъинэж щы-
хъуахэм я гугъу щищIым, уна-
фэщIым жиIащ «Си хабзэубзыху 
жэрдэмыр» зи фIэщыгъэ зэхьэзэ-
хуэр иджы хуэдэу купщIафIэ, гуп-
сысэ зэхуэмыдэхэмкIи хьэлъафIэ 
щыхъуа зэи къызэрыхэмыкIар. 
ЩIалэгъуалэ палатэм щыщу а 
зэныкъуэкъум зыкъыщызыгъэлъэ-
гъуахэм къыхалъхьахэр цIыхур зы-
гъэпIейтей экономикэ, жылагъуэ-
политикэ, щэнхабзэ Iуэхугъуэхэм 
хэлъ зэIумыбзхэр къызыхэкIыр зы-
гъэнахуэ, ахэр зэрызэблэбгъэкI 
 хъуну Iэмалхэр утыку къизылъхьэ 
лэжьыгъэу зэрыщытам шэщIауэ и 
гугъу ищIащ.

«Хабзэр убзыхуныр, абы щыщIа-

гъэ иIэхэр къызэнэкIыныр, нахуэу, 
гуитIщхьитIагъ, зэIумыбз къыхэ мы-
кIыу зэхэлъхьэныр Парламентым и 
пщэрылъ нэхъыщхьэщ. Абы и лъэ-
ныкъуэкIэ уеплъмэ, зэпеуэм къы-
хэкIауэ щыта къэхутэныгъэхэр пар-
ламент сыхьэт зэIухахэм къыхэ п-
лъхьэу урипсалъэ хъуну лэжьы-
гъэфI хъуат. ИпэжыпIэкIэ жыпIэмэ, 
апхуэдэхэри къыхэкIащ. Арыххэуи, 
узэрыгушхуэ хъун фкъуэлъщ, ури-
гушхуэни хуейщ», - тригъэчыны-
хьащ Егоровэм.

Зэкъуэту, гупсысэкIэ зэтемыхуэ-
ми, акъылыр щызэлъэIэс щIыпIэхэр 
я тегъэщIапIэу лэжьэн зэрыхуейми 
тепсэлъыхьащ Парламентым и 
УнафэщIыр. «Фызэкъуэувэн, зыр 
зым и дамэгъуу фылэжьэн флъэ-
кIащ. - къыхигъэщащ Егоровэм. - 
Iэмал имыIэу щыткъым  псомкIи 
узэгурыIуэу щытыныр. Гупсысэрэ 
псалъэу цIыхум къы хилъ хьэр псори 
зэщхьу щытамэ, щIэщыгъуи 
гъэщIэгъуэни щыIэнтэкъым. Ауэ 

зым жиIэм адрейр еда Iуэу, гъа-
щIэмрэ щытыкIэмрэ къе зэгъ Iэма-
лыншэр къыхэфхыу фылэ жьащ. 
Армырамэ волонтёр лэжьыгъэу 
вгъэхъеям и зы щани фху  зэ-
фIэкIынтэкъым, хабзэубзыху жэр-
дэму къыхэфлъхьам щыщи фхуэ-
гъэкIуэтэнтэкъым. Гуращэ  нэхъ да-
хэр пщIыми, цIыхум уа щыхыхьэкIэ, 
узэакъылэгъуу, зым зыр и щIэгъэ-
къуэну узэрыщытыр къыбдамылъа-
гъумэ, дзыхь къы уагъэзынукъым, 
яхуэпщIэну узы хуейри зыхыуа-
гъэщIэнкIэ фIэщ щIыгъуейщ. А во-
лонтёр Iуэхур езыр къапщтэмэ, па-
гэныгъэ гуэри хэзагъэркъым, арын-
шауэ цIыхум и гукъеуэхэр, и гуры-
гъухэр пхузэхэ щIыкIынукъым. Фи 
гулъытэрэ фи щабагъкIэ куэдым 
щIэгъэкъуэн фахуэхъуащ, арыххэуи 
ЩIалэгъуалэ палатэм и пщIэр ину 
фIэтащ. Мыбдеж щывлэжьамрэ 
щызэвгъэ гъуэта IэпэIэсэныгъэмрэ 
зыщIыпIи кIуэнукъым, ар гъащIэми 
къызэры щыфхуэщхьэпэжынум 

шэч къытесхьэркъым. ДэнэкIэ 
фымыгъазэми, Iуэхуу къефхьэжьэм 
пщIэ иIэу, пщIэ къыфхуащIу 
фыпсэуну сы нывохъуэхъу!»

Парламентым и УнафэщIым и 
псалъэр иуха нэужь, ЩIалэгъуалэ 
палатэм и 6-нэ зэхуэсыр зэрылэжьа 
зэманым къриубыдэу иригъэкIуэкIа 
Iуэхухэр къызыхэщ кинотеплъэ-
гъуэм къызэхуэсахэр ирагъэплъащ.

Абы иужькIэ «Зи узыншагъэм сэ-
къат иIэхэм я махуэм» ирихьэлIэу 
ЩIалэгъуалэ палатэм къызэри-
гъэпэщу Iэтауэ иригъэкIуэкIауэ 
щыта махуэщIым траха видео 
кIэщIи ягъэлъэгъуащ. 

ИлъэситIкIэ лэжьа ЩIалэгъуалэ 
палатэм и 6-нэ зэхуэсым и лэжьы-
гъэм жыджэру хэтахэм Къэбэрдей-
Балъкъэрым и Парламентым и 
ФыщIэ тхылъыр щаритым, Егоро-
вэм къыхигъэщащ апхуэдэ гулъытэ 
дэтхэнэми зэрыхуэфащэр.

Парламентым Егъэджэныгъэм-
кIэ, щIэныгъэмрэ щIалэгъуалэм я 
IуэхухэмкIэ и къудамэм и унафэщI 
Емуз Нинэ псалъэр щратым, ЩIа-
лэгъуалэ палатэм и лэжьыгъэм хэта 
дэтхэнэри дуней щхьэхуэ зэрыри-
къур, жану, зыпэрыува IэнатIэр жэ-
уаплыныгъэ пылъу зэрагъэ зэщIар 
къыхигъэщащ. НэхъапэкIэ лэжьа 
зэхыхьэгъуэхэм къакIэ ры мыхуу, 
уеблэмэ мы зэхуэсым хэта щIалэ-
гъуалэм нэхъыбэж яхузэ фIэ кIауэ 
къилъытащ Емузым. «Къапщтэмэ, 
ар зэрыщытын хуейри аращ - ипэ 
итахэм ящIамрэ ялэжьамрэ хэбгъа-
хъуэу, зебгъэужьу, зебгъэ Iэту 
улажьэмэщ, гукъинэж уащы щы-
хъунури, Iэужь-лъэужьхэм лъа псэ 
щадзынури. Мы 6-нэ зэхуэсым хэта-
хэр абы и лъэныкъуэкIэ гу къинэж 
зэрыхъунум пцIы хэлъкъым», - 
жиIащ Емуз Нинэ. Езыр зи унафэщI 
къудамэм къыбгъэдэкI ФIыщIэ 
тхылъхэр ЩIалэгъуалэ палатэм хэт-
хэм яритащ.

ЗэIущIэр и кIэм щынэсым, ЩIалэ-
гъуалэ палатэм и 6-нэ зэхуэсым и 
унафэщIу лэжьа Созаев Кязим 
 псоми фIыщIэ яхуищIащ, нэ-
хъыжьхэм я дэIэпыкъуныгъэрэ гу-
лъытэрэ мыхъуамэ, апхуэдиз зэра-
хузэфIэмыкIынури жиIащ.

Фигу къэдгъэкIыжынщи, мазэ 
ипэкIэ ЩIалэгъуалэ палатэм и 7-нэ 
зэхуэсым хыхьэну хуейхэм я хэ-
дэрыхэплъэр Къэбэрдей-Балъкъэр 
Республикэм и Парламентым ще-
кIуэкIащ, и лэжьыгъэри дызытехьэ 
мазэм щIедзэ. Абы хыхьэну хуа-
гъэфэщащ 6-нэ зэхуэсым и лэжьы-
гъэм жыджэру зыкъыщызыгъэлъэ-
гъуа зыбжанэми.

ШУРДЫМ Динэ.

Тэрч щIыналъэм щыщIадзащ Дей - 
Курп Ищхъэрэ - Осетие Ищхъэрэ-Алание 
автомобиль гъуэгум щыщ Iыхьэу Курп 
Ипщэ, Ищхъэрэ жылэхэм хуэкIуэр зэ-
гъэпэщыжын. Лэжьыгъэхэр щрагъэ-
кIуэкIынущ километри 5,85-м.

А ГЪУЭГУМ Инарыкъуейри Курп Ипщэри 
республикэм и къалащхьэмрэ щIыналъэм 
и центрымрэ пещIэ.

Къапэщыт лэжьыгъэхэм хохьэ гъуэгум 

щIы текIутауэ ар зэтегъэтIысхьэныр, псы 
щIэжыпIэхэр хуэщIыныр, асфальт телъ-
хьэныр, и Iуфэхэр зыхуей хуэгъэзэныр.

Гъуэгур къызыхуэтыншэу зэрагъэпэ-
щыжынущ «Шынагъуэншэ икIи фIагъ 
 лъагэ зиIэ автомобиль гъуэгухэр» лъэпкъ 
проектым къыщыгъэлъэгъуахэм тету. 
Лэжьыгъэ псори мы илъэсым къриубыдэу 
яухыну я мурадщ.

ДЖАТЭ  Къанщауэ.

Инарыкъуейрэ Курп Ипщэрэ
хуэкIуэ гъуэгухэр зэрагъэпэщыж

«Япэ къэсым» - аращ 
зэреджэр Урысейм и Япэ 
каналым мы махуэхэм 
щIидзауэ  игъэлъагъуэ, се-
рие 12 хъу, мелодрамэ 
жанрым иту траха филь-
мым.

КИНОГЪУАЗДЖЭМРЭ 
жылагъуэ гъащIэмрэ лъаб-
жьэ куу иIэу, быдэу зэпыщIа-
уэ сыт щыгъуи къокIуэкI. Зы 
лъэпкъ щIэнэкIалъэ щащI 
дапщэрэ къэхъуа, «я теплъи, 
я фащи, я гупси» ягъэIейрэ, 
уеблэмэ, апхуэдэу щымыта-
уэ езы дыдэхэм я фIэщ мы-
хъужу. Арати, нэрылъагъур 
фIэщхъугъуейуэ, нэгъабэ 
утыку къохьэ «Ди бжэIупэм» 
жыхуиIэ фильмыр. Роль нэ-
хъыщхьэхэм ящыщ зыр абы 
щегъэзащIэ узбек бзылъху-
гъэ Курковэ Равшанэ. А 
филь мыр къежьапIэ нэху 
хуэ хъуауэ жытIэкIи дыщы-
уэнкъым, лъэпкъ псори 
зэхуэгъэдэн, дэтхэнэ зыми 
иIэ фIыр щIэуфауэ къанэу, я 
Iейр гъэныщкIуныр гъэкIэщ-
хъэн зэрыхуейм. Лъэпкъ зэ-
къуэтыныгъэм зэуэ гъуазэ 
хуэхъуа а кинор цIыхубэм я 

лъэIукIэ етIуанэуи ягъэлъэ-
гъуэжащ, Курковэми и ва-
гъуэр абы къыдэунэхуауи 
жыпIэ хъунущ. Иджы дэ 
дызыщыгуфIыкIыпхъэр…

«Япэ къэсым» фильмым 
щоджэгу адыгэ цIыхубзхэм 
я теплъэ зиIэ а пщащэ 
зэкIужыр - Савельевэ Алек-
сандрэ и ролыр егъэзащIэ. 
Фильмым зэрыхэтымкIэ, 
абы и адэр Мэзкуу бжьыпэр 
щызыIыгъхэм ящыщ хьэ-
рычэтыщIэ цIэрыIуэщ. Езыр 
пхъу закъуэщи, «тхъур IукIэ 
ез». Ауэ сыт хуэдиз мылъкум 
ар хамыпIыкIами, щыкIа-
къым, лэжьыгъэмрэ пщIэн-
тIэпсымрэ я уасэр ищIэу, и 
IэнатIэр пэжу кърихьэлIэу 
мэпсэу. ЩыкIи хъурэ? - и 
адэр урыс аристократ уна-
гъуэм къыхэкIащ, урыс 
анэшхуэ иIэщи, еджагъэ ш-
хуэу къэгъуэгурыкIуащ, 
Санкт-Петербург щопсэу. 
Сашэ и анэр Кавказым 
щыщщ, пщIэрэ щхьэрэ зиIэ 

лъэпкъ ари къыхэкIащ. 
Александрэ лъэпкъитIми 
ирогушхуэ. Хъыджэбз къу-
лейр щхьэгъусэ ящIыну куэд 
къыхузэпощэ. И адэм и 
мылъкум щIэхъуэпсу, зэры-
щымыгугъауэ щхьэхуещэу 
къыщIокI дэкIуэну псалъэ 
зрита Антони - абы псэуэгъуу 
нэгъуэщI цIыхубз иIэу 
къыщIокI. Пэжыр къыщы-
щIэщым, щIалэр IуегъэкIуэт, 
траухуа хьэгъуэлIыгъуэри, 
арати, къонэж.

А псом хэзымыщIыкI 
адэшхуэ Тимур лъэпкъым ис 
нэхъыжьхэмрэ щIалэ къу-
данхэмрэ зыщIегъури, ма-
шинэ зыкъизыххэм ису 
 гъуэгу тохьэ, и пхъурылъху 
за къуэм - Сашэ - и хьэгъуэ-
лIыгъуэм хэтыну. «Адыгэ 
уафэ, адыгэ щIылъэ» уэрэ-
дыр кIыхьу къоуэ, абы къы-
кIэ лъокIуэ иджырей адыгэ 
уэрэдхэри. Мыхэр зэры-
адыгэм шэч къытепхьэр-
къым. Ар щхьэкIэ къыкIэ-

лъыкIуэ сериехэм къыхэщ 
сюжетхэм «лезгинкэм» щы-
топсэлъыхь, щIалэхэм зэра-
хьэ цIэхэми - «Керим», «Ман-
сур» - уагъэжакъуэ. Хэт 
ищIэрэ, Кавказ Ищхъэрэм 
щыпсэу лъэпкъ псоми я 
 хабзэр зыуэ къалъытэу, сце-
наристхэмрэ режиссёрымрэ 
зэдэлэжьауэ къыщIэкIынри 
хэлъщ. Дауэ мыхъуми, 
 фильмым къызэрыщIидзэр 
«адыгэ уафэрщ» - дыщыгу-
фIыкIынщ. Гъуэгу здытетым 
дадэм къыIэрохьэ щхьэжэ 
щыхъуа хъыбарыр. Маши-
нэм къокI, щIалэхэр зэ-
хуешэсри, унагъуэм илъын 
хуей нэмысым, щэным 
ехьэлIа дерс ярет, пхъу-
рылъхум къызыкъуиха 
«щхьэ зы фIэ фIыгъэмрэ шы-
Iэншагъэм ри» зыкIи къищ-
тэр къым. Гупым къагъэзэж. 
Александрэ и адэ-анэри 
къэхъуам иронэщхъей.

- Сыт си анэм жесIэнур? - 
еубыд и щхьэр адэм.

- Сэ-щэ? Дауэ ар къызэры-
гурызгъэIуэнур си адэм? - 
зэхэпх къудейуэ къыдрешей 
анэм.

- Хэт, си дуней нэху, ди 
 пхъур зэщхьыр? - зыкъэ-
зыщIэж хуэдэу хъуа адэр 
щхьэ  гъусэм ней-нейуэ хуо-
плъэкI.

- СщIэркъым, - апхуэдэ 
упщIэ пэмыплъа анэр къоIу-
щащэ.

Урыс хабзэри кавказ 
лъэпкъхэм къадекIуэкI нэ-
мысри щытепщэ диалог ма-
мырым удехьэх, узыIэпешэ. 
АдэкIэ къэхъунум дыпэ п-
лъэнщ. Фильмыр щагъэ-
лъэгъуа япэ пщыхьэщхьэм 
Равшанэ ирагъэблэгъащ 
«Вечерний Ургант» нэты-
ным. Абы зэрыщыжиIамкIэ, 
къыхуагъэфэща ролыр 
ямы лейуэ игу ирохь, фильм-
ри «телъыджэщ». «Япэ 
къэсым» щоджэгу актёр 
цIэрыIуэхэу Верник Игорь, 
Мартиросян Георгий (Сашэ 

и адэрщ), Пашков Андрей, 
Авдеевэ Евэ, Ноздринэ На-
талье, Арутюнян Каринэ 
(Сашэ и анэрщ) сымэ. 
 Фильмым и сценарийм 
елэжьахэщ Милявская На-
тальерэ Сеславинская Ире-
нэрэ. Режиссёрыр - Балка-
шинов Владимирщ.

ЖАНХЪУЭТ Зузэ.

Гъуазджэ

ЩIалэгъуалэ палатэм и еханэ зэхуэсым
    и лэжьыгъэр къапщытэж

Лъэпкъ  проектхэр

ЛIы иримыкъу
Роман. Ещанэ  Iыхьэ

ЧЭРИМ  Марианнэ

(КIэлъыкIуэр. ПэщIэдзэр 2020 
гъэм и №№ 125 - 130-хэм, 2021 гъэм 

и №№2 - 4, 6, 8, 11, 12-хэм итщ).

Хъыджэбзым и гулъытэр езыхьэ-
жьэн гуэри къыIэщIэмылъагъуэу, 
телефо ным итыр зэIепщIыкIри пIэм 
хэлъщ. СурэткIи, уэрэдкIи, макъкIи 
къемы хъуэхъуа къэнэжакъым, нэхъ 
зыпэплъэ дыдэм нэмыщI. Зыпэплъэм 
и адэр лIащ, мэщыгъуэ. 

Урысхэм телефонкIэ епсалъэмэ, я 
лъэпкъым епцIыжу пIэрэ адыгэ поли-
цэхэр? Хьэмэ гур зыгъэхуэбэн зы сурэт 
цIыкIу къыхуригъэхьмэ? Машэ иIэхха-
къым адэ, езыр дунейм къытемыхьэ 
щIыкIэ, гъуэгум текIуэдащ. И анэм и 
гур зыми кIэрыпщIэжакъым абы 
иужькIэ. Езыри игъащIэм зы цIыхум 
«папэкIэ» еджакъым. Дядя Коля, дядя 
Гришэ, дядя, дядя… Анэм имыIа 
насыпыр ухыгъэм къыхутехын и гу-
гъащ иджыри къэс. ЗэкIэ къехъулIа-
къым. 

Укъыщалъхуа махуэм щхьэ апхуэди-
зу гущIэгъуншэу зызэпуплъыхьыжрэ? 
ЦIыхумрэ ар къэзыгъэщIамрэ зэдауэ 
нэхъей. «Узотыж уи гъащIэ дыщэр! 
Сызэбгъэхъуапсэр къызэрызумытым 
къызищIэм уеплъын папщIэ сыкъы-
щIэбгъэщIар? Ар уигу зэрыпымыкIым 
цIыху ныкъуэу сыкъызэригъанэр къыз-
дэбгъуэу? Ара уи захуагъэр здынэсыр? 
Уи лъэкIыныгъэр зыхэзбгъэщIэну 
 ухуеямэ, къаплъэ, сымис! Зыхуэбгъэ-
фащэрэ уи пщылIым и къинэкIэр? Гъа-
щIэкIэ зэджапхъэ псэукIэ мылIэIусым 
щIотIысыкI хъугъуэфIыгъуэхэр зыдэз 
си насып пхъуантэр. Закъуэныгъэм 
щIэлъ IэфIыр къысхуэбгъанэртэкъэ, 
нэгъуэщI мыхъуми! Къызумытыным 
сыкIэлъеIэныр натIэ къыщIысхуэпщIар 
къызгурыIуамэ, сызэрылъэдий джа-
фэр сыбгъэдагъэххэт. Нэпсеягъэри уи 
тезыр бзыщIауэ си гум жеIэ. Хыри 
щIыри гум нэмысу, щIелъафэ, щIелъа-
фэ си тхылъымпIэ кхъухьыр! Сыт щы-
гъуи иджыри, иджыри жысIэу илъэс 
дапщэ къизгъэхьэнур? Фошыгъу кIанэ 
ирагъэлъагъуурэ, хущхъуэ дыджыр 
зыIуракIэ сабийм срещхьщ - гъэныщ-
кIугъуей защIэщ лъатэм хуэмыгъэткIуу 
си хулъэр зыкудар. Узыхуейр къы-
щыпIэрыхьэм дежи, жьэдэплъхьар уи 
джийм емых щIыкIэ - кумб, мащэ, 
щыхупIэ. Уи дзэлыфэр зэтешауэ 
фIэкIаи узыхагъэтрэ? СрикъуакIэщ! 
СIыхыж гузэгъэгъуэ къызыщIэмыкIа 
гъащIэ жьгъейр! БлэкIами нобэми гу 
щысхуакIэщ. Пщэдейм сыхуейкъым! 
Ар унэщIэ дэзыщIей псэуакIуэ гуэрым 
ет. Сэ зызгъэнщIащ гугъэнрэ къэпцIэн-
кIэ. Си напэр тепхыну ухуеямэ, 
 къаплъэ! Зыри сримыщIысу къызо-
гъэхьэ си илъэс тIощIрэ бгъур». 

Напэншэу сыкъигъэщIамэ нэ-
хъыфIт-тIэ? КъащIэ уэ щхьэм къи-
хьэхэр къыздикIыр. Сыт хуэдэбзэу 
пIэрэ узыгъэтхьэджэ упщIэхэм я жэуа-
пым къызэригъазэр, къигъазэр 
пэжмэ? ЦIыхубзэ? Тхьэбзэ? МелыIы-
чыбзэ? «Уэ къыспыпхыну узыхуей хьэ-
дзэмрэ сэ пхуэзгъэтIылъа губгъуэм-
рэ…» - Машэ щыцIыкIум и анэшхуэм 
зригъаджэу щыта тхылъ лъапIэхэм я 
ущиекIэр и нэгу къыщIегъэхьэ. Губгъуи 
хади хуейтэкъым ар, Марат ишамэ. А 
зы хьэдзэр ирикъунут. ГубгъуэкIэ 
фIэкIа зызымыгъэнщIхэр цIыхушхуэ-
хэрщ. Машэ цIыкIунитIэщ, сабий ири-
гъаджэхэм ещхьу. Ауэ езыр къыхуей-
къым! Къыхуейкъым! Иджыри илъэс 
дапщэкIэ пэплъэну зэи къэмылъэтэну 
пщэдейрей ныбгъуэм? 

И анэр нэху зэрыщрэ мэпщафIэ. Ды-
гъуасэ лъандэм зэлIалIэ шхыны-
гъуэхэри яхэтщ. Хэт кърихьэлIэми, Iэнэ 
щхьэкIэ укIытэнукъым. 

ТIощIрэ бгъу! Чыкъым, бжэгъукъым, 
лIыкъым, бынкъым. Нобэ щыщIэдзауэ 
уунэнущи - хэт и гъусэу? ЗыкIэлъыжэри 
сыт? Зыхуэгъэзам къигъэлъеиж и лъа-
гъуныгъэ лъэрымыхьымрэ асыхьэтым 
жьым ирихьэжьэж ахъшэ-бохъшэмрэ. 
НэгъуэщI зыри илъкъым МараткIэ 
зэджэ хъуржыным. Ара-тIэ игу пы-
мыкIыр? Ахъшэ яIыгъыху, зэгъусэу 
зэшым полъэщ, зэралъэкIыу зытра-
гъэу. Зым адрейм сурэт трех. Ар зы-
лъагъункIи хъунухэм я нэкIэ зоплъыж. 
ГулъытэкIэ зэдогуашэ. Адрей псори 
Машэ зэджа тхылъхэр игъэпэжу 
къыфIэзыгъэщI нэкъыфIэщIщ. Езым 
къигупсысыжауэ зыщигъеиж литера-
турэ гуращэщ. ЦIыхуитI фIыуэ 
щызэрымылъагъуу хъунутэкъым а ду-
нейм. Псэлъыхъу ролри зыгуэрым 
 игъэзэщIапхъэти, Машэ и хъыджэб-
зыпсэр щигъафIэ махуэхэм я зым Ма-
рат къыпэщIэзэрыхьащ. Къыхуэгу-
фIащ, хуэгуфIэжащ. ЩIалэр гушыIа-
ти, хъыджэбзыр дыхьэшхащ. Я деж 
 ишэжу, и анэр иригъэцIыхуа нэужь, 
зэрымыщIэкIэ ежьар зыщIыпIэ нэсын 
хуей къыщIэкIынти, къыхуэгъэувыIэ-
жакъым. 

Дахэщ лъагъуныгъэм и дунейр, 
цIыхур цIыхукIэ арэзы хъуным зэры-
хуэмыщIар къыщыбгурыIуэху. Дерс 
шынагъуэ, дерс пхъашэ, укъызыхуи-
гъэщIа дыдэм уи нэр хуозыгъэуфIыцI 
дерс гууз. Аракъэ лъагъуныгъэ кхъухь 
псори Iуфэм нэмыс щIыкIэ хым щIыхи-
тхьэлыхьыр?! ФIыуэ узолъагъу къы-
щыбжаIэм деж, уи гур чэф мэхъу. 
Узэщхьу къыпфIощI. Ауэ зыри, зыри 
зэщхькъым. Зыр нэхъ жыIэзыфIэщу 
аркъудейщ. «Уэ зыращ фIыуэ слъа-
гъур. Уэращ хьэхуу зесхьэ дуней фа-
щэр зыщысхыжа нэужь, си псэр зэкIуэ-
лIэжыр», - жеIэ абы. Адрейм-щэ? 
«Уэри фIыуэ узолъагъу. Уэри сигу уте-
хуэнущ. Хьэхуу зесхьэ дуней фащэм и 
зы Iуданэ уи цIэкIэ злэжьэну сы-
хьэзырщ». 

А нэхъ гущIэгъуншэу къэпцIаращ 
япэу гу лъызытэр и псэм хэпщIауэ зи 
фIыр зыIурикухьыр кIэлъыплъакIуэ 
дзыхьмыщIу къызэрыбгъэдэтым. 
 Кърихъуэныжыпхъэхэр зэрызэхуихьэ-
сым. Псым хидзэу зы хьэдзи къы зэ-

рыхуимыхьым, зы дзэкъэгъуи къы-
зэрыжьэдимылъхьэм, къыхупигъэт-
кIуурэ къызэрыхуэIэфIри зэрыщIы-
хуэм. НэщIыбагъ гъащIэр къос. 
Жэ уапыншэ упщIэхэр чырэ мыухыжу 
къожьэри, уи щхьэм гъуэгужь хъун-
щIакIуэ ухуащIыж. УзыкъуэмылIыкIы-
ну къыпфIэщIа быдапIэ къомыр 
къызэтощащэри, укъагъэсэхыж. 

Иджы «уэ»-р щиухыу «сэ»-м къы-
щыщIидзэр зэ Iэбэгъуэм къыбо-
гъуэтыф. Куэд щIауэ «уэ»-жкъым ар. 
«Ар»! Гум щыхамэ узимыгуэгъу.  Псэгъу 
хъу пэта мыцIыху. Жыг къауэрэ ар 
зытехуар щIипIытIэмэ, абдежым 
щыхэкIуадэ пкъым, нэгъуэщI мыхъу-
ми, зыщIалъхьэж щIы фIыцIэр гукъе-
уэгъуу къыхуонэ. Сыту пIэрэ къезы-
гъэлыр и гу хъыринэм щыщIиупскIэ 
гъэфIэныр зэримыгугъауэ хамэу къы-
зыхущIэкIам? Сыту абрагъуэ абы дэ-
къутэ дунейр! Армыраи къэтэджыжы-
гъуэ махуэм и япэ сэламыр?! 

Сыту пщIыну, Машэ, цIыху псо, 
укъиу жэгъуну хуимытрэ жэщи махуи 
къыббгъэдэсыныр и тезыру? И нэр 
къыптриубыдэмэ, угузавэу, къыптри-
гъэкIмэ - укъытехьэу. ЦIыхум къы-
далъху хэлъэтым хабзэр гулъэф 
щыхуэмыхъу къыхуихуакъым, щIым 
кIэрэхъуэн зэрыщIидзэрэ. Дамэ зри-
там кIэмажьэ къилъыхъуэурэ и гура-
щэхэр мэгъури, - псэуаи мыпсэуаи. 
Лъэтэным укъызэрыхуигъэщIар пхуэб-
зыщIыныр ара-тIэ цIыхубз гъащIэм и 
мыхьэнэр? КъыхуимыгъэщIахэм я 
хьэтыркIэ. 

Псэуныгур пхуизых зэхущытыкIэм 
лъагъуныгъэкIэ уеджэнри ажалым и 
нэщыпхъуэхэм язщ. Гугъэншагъэм 
хит хьэлыхь Машэ и псэ ущхъуэнтIар 
къыщIэкIыжыну пIэрэ, Марат гъуэты-
гъуэ ихуэху кърихъуэныж и тыгъэхэм? 
ИлъэсыщIэ псейм ещхьу, къиблащ 
дыщэхэкIкIэ. И гущхьэ игъэуфIыцIам 
дахащэу толыдыкI Машэ и IуплъапIэ 
зэщIэпщIыпщIэр. 

И анэм и гъусэу щыпсэу мы унэр 
илъэситI ипэкIэ къыхуищэхуат. Нэгъа-
бэ иджы хуэдэм - машинэр. Ар езы Ма-
шэ и лъэIут. ФIыуэ къилъагъуу пIэрэ-
тIэ, игъэгуфIэну щыфIэфIкIэ? Езыми 
а зы гурыфIыгъуэращ иритыфыр - ад-
рей щIалэхэм зэратригъакIуэр, зыми 
зэрыхуимыгъадэр. Ар нэгъунэ къреу-
дэкI: «НэгъуэщIхэм я гугъу къыс хуащIу 
зэрысфIэмыфIыр щIэх къыбгурыIуэ-
ну? ЩIэупщIэ сиIэщ жыпIэу, куэдрэ 
зыкъысхуэбудэну?» ПфIэфIщи, зыпху-
зоудэ. Уэр-уэру зыгуэр щхьэкIэ уигу 
 хэхъуэмэ, и жагъуэ мэхъу Марат. 
Сэрыншэуи унасыпыфIэщ уэ, жеIэри, 
зыкъегъэпщ. 

Псэри пкъыри елъахъэ мы фIы-
лъагъу щIыIэмылым. Лъагъуныгъэн-
шагъэм! Сыт пэжыр жыпIэ щIэмы-
хъур? ЦIыху гъунэгъу диIарэт щIы-
жаIэр пэж зытемылъ дунейм нэхъ тын-
шу зыкъыщагъэпцIэжын папщIэ? 
Сы хуэмейми, зыми естынукъым жиIэу, 
мэкъум хэтIысхьа хьэ бзаджэм ещхьу, 
иригъэлIыхьыпэну и дыщэ къапхъэ-
ным? 

Щхьэгъусэу къысхуей, хьэмэ 
сызэрыхуэжыIэщIэм къыздигъэтынш 
къудей? - игукIэ зоупщIыж аргуэру Ма-
шэ. ТIэкIунитIэ, - зретыж жэуап. И гу 
быдэм къызэриутIыпщым хуэдизкIэ. 
Щимызакъуэфхэм деж. ПцIыщ! - 
макъ кIэ къыхокIиикI. - Абы зыри фIыуэ 
илъагъуркъым. Зыгуэр фIыуэ пхуэлъа-
гъун папщIэ, уэ езым уи гум гуапа-
гъэрэ IэфIкIэ зигъэнщIауэ щытын 
 хуейщ. МафIэм хъуаскIэ къызэрыпы-
лъэлъым ещхьу, налъэ гумащIэ 
цIыкIухэр узрикIуэ гъуэгум къыщып-
кIэрыщэщу. Марат гу быдэщ, гущIэгъу 
зэрыхэмылъри Iэджэрэ игъэунэхуащ. 
Сэлам къуихым щосхь, езым узэрыщы-
гуфIыкIым щIофыгъу, уригъэхъулIэIуа 
къыфIэщIу. Абы къикIыр езым и гум 
иджыри гулъытэкIэ зимыгъэнщIауэ 
аращ. Зи дыхьэшхыкIэ хьэлэлыр зыща 
щIалэ цIыкIум ещхьу, цIыхугум зэры-
зыпащIэ гукъуэпсхэр хузэпачагъэнщ и 
нануугъуэм. Машэ и еджакIуэхэм сыт 
хуэдиз яхэт я гур къыпхуимыгъэхьэ - 
жу, зыкъуашэкIын хьэзыру, нэгъуэщI 
сабийм уедэхащIэмэ, зэранын щIа-
дзэу. 

Гу быдэхэм Машэ хуэдэ жыIэзы-
фIэщ хэрщ зыбгъэдагъэхьэр. Къэ-
гъэпцIэгъуафIэхэр Iэпэм тыншу до-
кIэрэхъуэкI. ПцIы яупсын я хьэлкъыми, 
жыпIэр я фIэщ уощIыф. А зи къарур зи 
къарууншагъым къыхэзыххэрщ езы 
лъагъуныгъэр щIыщыIэжыр. Нэф 
зыщIа гухэлъым езыхулIа псэ щхьэхуи-
тым я нэхэр къигъэплъэжа нэужь, 
икIуэтахэм я лъагъуныгъэ хейм езэ-
гъыжынукъым текIуахэм я лъагъуны-
гъэ сакъыр. ЦIыхум деж щыкIуэдыр ар 
къэзыгъэщIам дежи щIыкIуэдын? 
Хьэуэ! Нэхъыбэ, нэхъ лъапIэ, гурыщIэ 
нэхъ гъуэтыгъуей и дуней губгъуэм 
тезысэм Iуихыжри нэгъуэщI гъавэщ. Гу 
къабзэкIэ къыббгъэдэтар уэ пхуэмы-
гъэпэжами, абы уи деж щимыгъуэтар 
езы ухыгъэм къретыж. Гухэлъым 
щыпсэемыблэжырщ лъагъуныгъэм и 
къуентхъыр зыIэрыхьэр, и псэм и 
IэфIым щымысхьырщ, и щхьэ ебэ-
къуэфырщ. 

Марат фIылъагъум хилъхьэр ахъшэ-
щи, къулыкъукIэ докIуэтей, и улахуэм 
хухагъахъуэ. Арами, гурэ псэкIэ зыми 
фIыуэ зыкъригъэлъагъуфыркъым, 
Маши яхэту. Мыл зыхуэмыгъэщт щIы-
Iалъэ нэхъей, къицIыхуагъащIэхэм 
мылъкукIэ затрефыщIэж, ауэ гукIэ 
цыжьбанэм хуэдэу къуабэбжьабэщи, 
зыхуэпабгъэм хуэкъэплъэнэфщ. Сыт 
нэхъри нэхъ зэхъуапсэр и Iэгум 
къызэрихьэу, зэкIуэцIепIытIэри хыфIе-
дзэж. Жьэ иIэу Iу зимыIэм ещхьщ. 
ФIыр зэрыфIыр уи фIэщ зыщI и псант-
хуэхэм зыгуэр зэрахуэчэмыр наIуэу, гу 
махуагъкIэ, угъурлыгъэкIэ тхьэмыщ-
кIэщ. ИмыIэр, езым иримыкъур дэнэ 
къыздребгъэхынур? Ахъшэр зы-
гуэрым къыIэщIыбогъэкI, къэралым, 

цIыхухэм къафIыбодыгъу, мыхъу-
жыххэмэ, къыболэжь. УзэщIыныгъэр 
ящэркъым, тетым и унафэкIэ къау-
тIыпщыркъым, губгъуэм щыIуахыжу 
машинэкIэ кърагъашэркъым. Ауэ 
бэлыхьымрэ хьэзабымрэ тэмакъ-
кIыхьу зышэч цIыхур езыр-езыру тохьэ 
абы и гъуэгум. Марат фIыкIэ къыщыгу-
гъыурэ гуIахэр ипэкIэ мэкIуатэ, езы 
зызымыцIыхужыр и пIэм щоуджыхь. 
Маши ешащ. АфIэкIа пэплъэфыну-
къым. 

НасыпыфIэ узымыщI зэбгъэдэ-
тыкIэм нэгъуэщIущ еджэн зэрыхуейр. 
Лъагъуныгъэкъым ар. Гушхуэныгъэ 
зыхуримыкъу цIыхум зызыкIэрищIэ 
шхийщ. «КъыфIэбгъэкIыну фIэкIа 
сыхуейкъым!» - жиIэу, и быныр зыу-
бэрэжь анэ бзаджэр уигу къегъэкI Ма-
рат и лъагъуныгъэ щIыкIэм. ТIум язым 
зэ гу лъитапхъэкъэ ахэр зыкIи зэры-
зэмыгуэгъум?! Е къыIэщIэкIыфыр-
къым, е илIыкIыркъым, е ирипсэур-
къым. ЗэфIэкI зыбгъэдэлъ цIыхум 
зэрыригъусэм егъэгушхуэ Машэ, и 
анэмрэ езымрэ хъума хуэдэу зыкъре-
гъэлъытэж, итIанэми, гъащIэм хузэри-
хьэ гугъэ дахэхэр доужьых. Езыри 
 хуейкъым къыдэпсэуну. «Ди чэзур къэ-
сакъым!» - щыжиIэкIэ, ари гугъу ири-
гъэхьу аращ я зэхущытыкIэм. НэхъыфI 
къелъыхъуэ. Е къызэригъуэтар къы-
щебзыщI. 

Гухэлъ насыпыфIэм удощIэращIэ, 
абы цIыхуфI ущIохъукI, гукъэкIыфIхэр 
уегъэщI. ФIыуэ укъызэралъагъум ду-
нейр гунэс пщещIри, къыбдалъхуа 
фIыр зэрыщыту къеутIыпщ, цIыху нэ-
гъэса къыпхокI. Бзум - макъкIэ, удзым 
- щхъуантIагъэкIэ, хьэуам - жьыбгъэкIэ 
узэрагъатхъэм ещхьу, уэри гъащIэм уи 
цIыхугъэ Iыхьэ хэплъхьэну уохъуапсэ. 
Ара дыдэщ - уохъуапсэ икIи утогушхуэ! 
Къалэн зыщыпщIыжу, е зыгуэрым 
 ухигъэзыхьу аракъым. Гур зэгъа нэужь, 
псэри абы жыIэщIэ хуохъури, пкъыр 
зыгуэр щыщIапэми, цIыхур дэхуэхыр-
къым. Мыпэрытми, къамыцIыхуххэми 
едэ. Уеблэмэ, зи мэ къыIурихьа даха-
гъэм лъэмыIэсахэр езыр зытеIэба 
насыпым пегъэплъэф. 

Машэ-щэ? Марат телефонкIэ нэхъ 
мыхъуми зыкъыщыпищIэнум ежьэу, и 
махуэр - жэщым, и жэщыр - махуэм 
 хохьэ. Игу къыщихьэм, тхьэмахуэм е 
мазэм - зэ зэIущIэнущ. Машэщи - 
щыпэмыплъэ дакъикъэ къыхуихуэр-
къым. Сыпхуейкъым, ауэ икIи сып-
кIэрыкIынукъым - аракъэ кърищIэм 
зэре джэр? ИгъащIэм гуапэу зэмы псэ-
лъа Андрей щхьэусыгъуэ къигъуэтыху, 
и удз гъэгъахэр IэплIакIуэу къыкIэ-
лъежыхь. Зэи къэзымыгъэзэжыну 
щIалэгъуэм и илъэс нэхъыфI дыдэхэр 
зытекIуэда гукъэкIыншэм къыщалъ-
хуа махуэм телефоныр къыхутри-
пIытIэныр фIэлIыгъэншагъэщ. 

Зыгуэр щIэн хуейщ. Сымаджэ мы-
хъуауэ пIэрэ? Псэгъэхъужым деж 
кIуэн-тIэ, пэжу? Машэ пIэм къыхэкIри 
зихуэпащ. Иджыри къэс къимыгъэ-
хъуа гуэр нобэ къемыхъулIэмэ, тIощIрэ 
епщIанэ илъэсым техьэфынукъым. 
НыбжьыщIэу зэрыщымытыжыр нобэ 
нэхъ лейуэ къыщIытехьэлъэри сыт? 

КIэ иримыту хъунукъым мы Iуэхум, 
Iэпхъуэу хамэ щIыпIэ гуэрым зыщи-
гъэкIуэдыжа пщIондэ. Езым зызыхуиу-
мысыж щхьэ мыхъурэ - хуей Марат и 
гъащIэ псор дрихьэкIыну? Адыгэ гъа-
щIэм хыхьэну? Зэи имыужэгъуну къи-
гъэгугъэрэ? Дэнэ ар щыпщIэнур? Ма-
шэ Марат езым и гъусэу фIэкIа илъэ-
гъуакъым. Зыгуэр тепсэлъыхьу зэи зэ-
хихакъым, и адэр щылIам щыгъуэ а 
телеграм каналым къратхам къеджа 
фIэкIа. Ар пэжмэ-щэ? «Си бийхэм 
 ятхауэ аращ», - жиIэри, и гугъу ищIын 
идатэкъым. Маши хухэгъэзыхьакъым, 
и адэр лIагъащIэти. 

Зыгуэр къыхагъэхъуауэ пIэрэ? Хы Iу-
фэм Марат тетхыхьу къыщыпэщIэ-
хуауэ щыта каналыр къелъыхъуэж. 

«ЦIэимыIуэ». Зы, тIу, щы… И тхыгъэ 
къэс зытеухуар Маратщ мыбы. Уи фей-
дэ хэмылъу мыпхуэдиз пхузэхэлъхьэ-
нукъым. Зэгуигъэпа гуэрым пщIэкIэ 
ирагъэтхыфэщ. 

«Кристи Агатэ и детективхэм хуэдэ 
адыгэхэм щхьэ димыIэрэ жыфIэу, зэ-
гуэр фигу къыхэузыкIамэ, фи гура-
щэм фытеIэбауэ фыбж. Къэлэрдэгу 
фадащэхэмрэ щхъухьзехьэхэмрэ 
 якъуэ мылIыкI къуажэ участковэ ЛIы-
гъум Марат зэхищIыхьахэр зэрывже-
тIэжу, Пуаро и хъыбархэм фащIэ-
жеикIын щIэвдзэнущ. 

Йоуэри, зи гугъу тщIы захуагъэм и 
набдзэм зэрыщIалэфIыр минист-
рыщIэм и фIэщ ищIын папщIэ, лажьэ 
зимыIэ и адэр я гъунэгъу ефэрейм 
зэрызримыгъэтхьэламкIэ егъэкъуан-
шэри, лъэхъуэщым иредзэ. Ари фIэ-
мащIэу, илъэскIэ исыну тезыр трыре-
гъалъхьэ. Езым апщIондэху илъэсищ 
хъуауэ къыздришэкI, къыдалъагъуну 
имыжагъуэ, ауэ къишэну зримыпэс 
урыс хъыджэбзым и Iэпэр еубыдри, хы 
IуфэмкIэ еунэтI. И къуэм кърищIар 
хуэмышэчу, и адэм нэщI мазэр 
къызэрихьар къегъэсэбэпри, шхэн 
 щегъэт, мыгувэу къытохуэри, малIэ. 

ЛIыгъум-нэхъыщIэр и щIасэм и гъу-
сэу Геленджик щыIэху, ЛIыгъум-нэ-
хъыжьыр щIалъхьэну яшэж. Яшэжа 
щхьэкIэ, хьэдэр зейм и къуэр къалъы-
хъуэжыху, лажьэ имыIэу пцIы зытралъ-
хьа тхьэмыщкIэр къызэщоужри сыма-
джэщым нагъэс. КIэщIу жыпIэмэ, 
телIыкIауэ аркъудейти, зыкъещIэж. 

Полицэм хэт адыгэ псори ЛIыгъумхэ 
я къуэ сэхъуам хуэдэтэкъыми, апхуэдэ 
гущIэгъуншагъэм зэгуигъэпа щIа-
лэхэм министрыр Iуэхур зыIут дыдэм 
щыгъуазэ ящI. Мазэ фIэкIа зи IэнатIэм 
пэрымыта а урыс щIалэ угъурлыр 
дызытепсэлъыхь къулыкъущIэкъум 
нэхъ рэ нэхъ адыгэлIу къыщIокIри, псо-
ри дэфтэрыбзэкIэ Iэрагъэхьэну унафэ 
ещI. ЛIыгъум-нэхъыжьыр иджыри сы-
маджэщым щIэлъщ. ПыIэм и пIэкIэ, и 
адэм и щхьэр езыхьэжьа ЛIыгъум-нэ-
хъыщIэр «IэнатIэм кърит хуитыныгъэм 
и гъунапкъэм зэрикIамкIэ» (щитIрэ 
пщIейрэ еханэ тезыр) зэрагъэкъуан-
шэр нобэ-пщэдей хэIущIыIу хъунущ. 
АхъшэкIэ етхьэкъуэну, хьэмэ полицэм 
къыхадзыну? КъызэрытщIэу, псоми 
щыгъуазэ фытщIынущ». 

Машэ телефоныр игъэункIыфIри, 
Iэнэм трилъхьащ. «Къыдалъагъуну 
имыжагъуэ, ауэ къишэну зримыпэс», - 
езы Марат итха фIэкIа пщIэнкъым, 
апхуэдизу Iэзэу теIэбащи а тхыгъэр 
Машэ и узым. Хъыджэбзым зызэхуи-
шащ, зыгуэр хуагъэузам ещхьу. 
ЗэрыцIыкIурэ зызыщидзея хабзэхъумэ 
хьэрэмышххэм, зыужьыныгъэм 
хуэхей, урысыбзэкIэ псалъитI щы-
уагъэншэу зэпызымыщэф къуажэдэс 
щIэныгъэншэхэм я дунейм дауэ 
къызэрыщыхутар Машэ? Дэнэ дежт ар 
зыгъэбэлэрыгъа гъуэгугъэлъагъуэ 
нэпцIыр щыхэтIар? Марат и адэр 
псэущ, къызэрыщIэкIымкIэ. Гелен-
джик къызэрикIыжрэ тхьэмахуэ псо 
дэкIащи, е «умыгузавэ, зыри къэхъуа-
къым», е «уузыншэм, дауэ уекIуэкIрэ» 
- хъыбар зэгъэщIапхъэ, зыщIэупщIэн 
хуей цIыхуу къилъытэххэркъым. Машэ 
жыджэру зиIэтщ, хьэмэмым щIыхьэщ, 
псы зыдигъэжэхри, зэрыщIэкIынум 
хуэдэу зихуэпэн щIидзащ.

- Дэнэ уздежьар? - къоупщI и анэр. 
- Члисэм.
- Тхьэ, ягъэ мыкIын! Иджы си фIэщ 

мэхъу зы илъэскIэ нэхъ балигъ узэры-
хъуар. Сынохъуэхъу, си псэ! - Катеринэ 
и пхъум IэплIэ хуищIри, и нитIым куууэ 
хущIэплъащ, зым щыIэщIэкIар ад-
рейм къыщиубыдыну хэт хуэдэ. - 
Узэрыщымыгугъауэ насыпыфIэ Тхьэм 
уищI, си хъыджэбз! 

- Уэракъэ мыр зи махуэшхуэр, мамэ? 
Сэ ауэ сытми сыкърихьэлIауэ аращ. 
Зытхар сщIэжыркъым, ауэ: «ФIыщIэ 
пхузощI, укъэсцIыхуну Iэмал къызэры-
зэптам щхьэкIэ». 

- Вознесенскэм, егъэджакIуэ! Дауэ 
ар зэрыпщыгъупщэнур? 

- Уэ уэщхь сыхъуфмэ, гъащIэр къызэ-
хъулIауэ къэслъытэнущ. 

- Сэ нэхърэ унэхъыфIщ уэ куэд щIа-
уэ. КIуэ, си псэ, зумылъэфыхьу. Члисэр 
псэхэлъхьэжщ, плъагъунщ 
укъызэрыщIэрэщIэжыр. 

2
Машэ члисэм макIуэ

Машэ къыщIэкIри, и «Пежо» ша-
къафэм итIысхьащ. МыщIэ щIыху 
зэрыс тхьэгъури зрилъхьэну къыщы-
гъупщакъым пщащэ нащхъуэм, ма-
шинэм екIуу. «Уафэм пшэ телъщ», - 

къыдогушыIэ Марат, зигъэгусауэ гу 
къылъитэмэ. Уафэр и нэхэрщ. Гъэ-
гушхуэкIи ищIэ мыгъуэрэ а хэлъэ-
тыншэм. ПфIэмыфIын гуэр къуи-
упцIыфынырщ фIэлIыгъэр. Уи гуапэ 
хъун жиIэмэ, и щхьэм удэкIуеинкIэ 
мэшынэ. Здрырехь-тIэ мащэм игу 
пымыкIа псалъэ IэфIхэр, хьэпIацIэхэм 
яхуреIуэтэж игу фIы зэрилъар. Я напэр 
къабзэу зыгъэпсэуну нысашэм и чэзур 
илъэсищкIэ къыщымысакIэ, кIэIунэ 
гъэувыжыгъуэри иремыгувэ. 

Члисэр къалэкIэм щыIэщ. Машэ 
щыцIыкIум щыгъуэ и анэшхуэм здишэу 
щытащ абы IутIыж махуэхэм. Ар 
зэрымыпсэужрэ щIэбэкъуакъым. 
ЗэрызыщищIынури и нэгу къыхущIэ-
гъэхьэркъым. Узэрыщымыту зумы-
щIыныр ара къыщIэкIынщ нэхъ пэжыр. 

- Къеблагъэ, си хъыджэбз, - гуфIэжу 
къыпежьащ Машэ чыристан ду-
хьэшыхэм щамых бостей фIыцIэ 
кIыхьыр зыщыгъ попыр. 

Машэ и щхьэм IэлъэщI щимэ цIыкIу 
трилъхьэри, и жьэпкъыпэ лъабжьэм 
щипхэжащи, и щхьэцыгъуэр къыщIощ, 
ауэ тхьэлъэIупIэм пщIэ зэрыхуищIыр 
наIуэщ.

 - Си гуэныхьхэмкIэ зыкъэзумысыну 
сыкъэкIуащ, ди адэ лъапIэ, нобэ сы-
къыщалъхуа махуэщ. 

- Апхуэдэ гукъэкI зыщIыфар и гуэ-
ныхьхэм пэлъэщакIэщ. Ахэр къыпхуэ-
гъун папщIэ зи псэр зытам зыхуэб-
гъэщхъыу, узэрыкъуэншамкIэ зыхуэ-
бумысыным нэхърэ нэхъыфI пхуэщIэ-
ну укъыщалъхуа махуэм?! 

- ГуэныхьхэмыкIыу сопсэу, ди адэ, 
хэкIыпIи згъуэтыркъым. 

- ЩIумыгъуэтыр гуэныхьым те-
щIыхьа Iуэхум арэзы укъищIынкIэ Iэ-
мал иIэкъыми аращ. Ар щызы-
хэпщIэкIэ, япэ лъэбакъуэр пчакIэщ. 

- Сыхуейт счыну, ауэ... 
- УмыукIытэ, си псэ, жыIэ, уи щэхур 

мыбдежым щIэкIынукъым, ди тхьэу 
Хьисэ лъапIэм и хьэтыркIэ, укъа-
мылъху щIыкIэ къыпхуэгъуащ а узы-
гъэгузавэхэр. И фIэщ щIы ар уи гум, 
къегъэлакIуэм и бийхэм уагуэувэну 
ухуэмеймэ. 

Машэрэ Маратрэ щIызэдауэхэм 
 щыщт а Хьисэ лъапIэм и Iуэхур. 

- Пхухэтура уэ? Тхьэр цIыхум хуэукIы-
ну? ЛIо, мыр, благъуэ хъуа уи гугъэ, 
упелуанмэ упэлъэщу? Ар цIыхукъым, 
Iэпкълъэпкъ иIэкъым! - жиIэрт Марат.

- ЦIыхур яукIри, тхьэ хъуащ, - 
икIуэтыныгутэкъым Маши. 

- НтIэ, сэ сыбукIми, сыхъункIи хъу-
нущ тхьэ, ар пэжмэ? 

- Уэ уцIыху къызэрыгуэкIщ, ар 
къызэрыгуэкIтэкъым.

- Аращ къыбгурызгъэIуэну сызыхэ-
тыр. Зыми емыщхь цIыху лъагэщ, лъа-
пIэщ, абрагъуэу лъэщщ, ауэ тхьэкIэ 
абы уеджэну дурыскъым. Хьисэ дэ 
дэмыщхьыркъабзэми, цIыхут, къыб-
гурыIуэрэ? Нэи, пэи, Iэи, лъакъуи иIэу. 
Уэри уощIэ ар. Езыр-езыру уигу 
къэкIыр уи фIэщ пщIымэ, гуэныхь 
къэпхьу уи щхьэм къраукIащи аращ 
угупсысэн щIумыдэр. Тхьэр - цIыху-
къым, цIыхур - тхьэкъым. Ар зы. ЕтIуа-
нэрауэ, Хьисэ пэщIэмыувауэ щIы хъу-
рейм зы цIыхупсэ къытемынауэ 
сощIри, дауэт Тхьэшхуэм езым къи-
гъэкIуар къызэрыримыгъэлынур? Абы 
уегупсысрэ? Дунейм цIыхуу тетыр ири-
гъэуплIэнщIа пщIондэ, и нэбжьыц 
 хигъэхунутэкъым абы Алыхьым. 

- Сэ Алыхьракъым си фIэщ хъур, 
Хьисэщ, - увыIэртэкъым Маши. 

- Езым сэ сы-тхьэщ жиIэу зыщIыпIэ 
деж ущрихьэлIа?

- Адэм срикъуэщ щыжиIэкIэ, аракъэ 
абы къикIыр?

- Тхьэм зэрилIыкIуэр, зэрыбегъым-
барыр дахэу, шэрыуэу жиIауэ аркъу-
дейщ. Мис а КъэгъэщIакIуэкIэ фы-
зэджэращ Тхьэ хъужыр. Ар цIыхукъым. 
ЩIалэкъым икIи хъыджэбзкъым. Адэ-
къым икIи анэкъым. Ар нэгъуэщI зы-
гуэрщ, дэ ди зэхэщIыкIым къи-
мыубыдыфыну. 

- Ар щым язу аркъудейщ.
- Сытищ? 
- Адэр, къуэр, псэ лъапIэр. 
- Е, сыту умыкхъэмывэ уэ, сымыщIа 

щхьэкIэ! КъэдаIуэ! Тхьэ-адэ жыхуэпIэр 
- Тхьэ закъуэу дунейри, щIылъэри, 
цIыхури, хьэпщхупщхэри, Хьиси, 
Мухьэммэди, Кришни къэзыгъэщIар 
аращ. Къуэ жыхуэпIэ Хьисэ лъапIэр 
бегъымбарщ, цIыхухэм цIыхубзэкIэ 
иригъэпсэлъэну къигъэкIуа лIыкIуэщ, 
дин IэщIагъэлIщ, къыбгурыIуа? Псэ 
лъапIэ жыхуэпIэр - ДжэбрэIил 
мелыIычырщ, ар фи динми дыдейми 
хэтщ, фэ ГавриилкIэ фоджэ. Тхьэр 
тхьэщ, цIыхур цIыхущ, мелыIычыр 
мелыIычщ, зым и псэ лIэужьыгъуэр 
адрейм ейм ещхькъым, ещхьынкIи Iэ-
мал иIэкъым. Кхъужьыр жэгундэ-
къым, мыIэрысэр балийкъым. Щап-
хъэ дапхъэ иджыри узыхуейр, ар къыб-
гурыIуэн щхьэкIэ? Псалъэм папщIэ, сэ 
сыхабзэхъумэщ, уэ уегъэджакIуэщ. 
Фи еджапIэм сынакIуэрэ, нобэ щы-
щIэдзауэ сэращ урысыбзэмрэ литера-
турэмкIэ фезыгъэджэнур жысIэ мэ, 
лIо уи еджакIуэхэм жаIэнур?

- Урааа! - жаIэнурэ щхьэгъубжэмкIэ 
къыдэлъынущ. 

ГукъэкIыжхэр зыщхьэщихури, и жэ-
уапым къыпэплъэу къыIурыплъыхь по-
пым худэплъеящ Машэ: 

- Илъэсищ хъуауэ щIалэ гуэр со-
цIыху. Адыгэщ. СыдэкIуэну сыарэзыщ, 
ауэ езым и чэзу къэсакъым жеIэри, 
нэчыхь едгъэтхыныр идэркъым. 
Адыгэ  хэр урысхэм зауэкIэ ябгъэдэта-
щи, укъас шэмэ, си напэр текIынущ, си 
лъэпкъым сепцIыж хуэдэу мэхъу, жи. 

- Ар жызыIэм напэ имыIэххэу аращ. 
Ауэ ар зэрынапэншэр къыщIэщу 
аркъу деймэ, уэ уи динри уи тхьэри къэ-
гъазэ имыIэу пфIокIуэд, мажусийм 
уригъусэну мурад пщIамэ. 

- Мажусийкъым ар, муслъымэнщ. 
- Хьисэ тхьэуэ къэзымылъытэ псори 

мажусийщ, си хъыджэбз. Абыхэм Iэ-
джи къыпхуфIащIэнущ. Ар дэри до-
гъэлъапIэ, дэри фIыуэ долъагъу, бе-
гъымбар зэхэдз тщIыркъым, къыб-
жаIэнущ. Ауэ тхьэр цIыхуу 
къэплъытэныр мажусиигъэщ. 

- ЦIыхур тхьэуэ къэплъытэныр-щэ?
- Плъагъурэ абы узригъэса псэлъэ-

кIэр?! Насып уиIэти, уи лъэм мыбы 
 укъихьащ. Муслъымэным узригъэувэ-
ну щытыкIэм ущыгъуазэкъыми аращ 
уэ абы удэкIуэну ущIэарэзыр. Иджы-
псту нэчыхь къабзэкIэ къыббгъэдэтын 
зэримыдэр къыптохьэлъэ. А нэчыхьым 
епха къалэнхэр игъэзэщIэн хуежьэ-
мэщ абы нэхъеижитIу гугъу ущри-
гъэхьынур. Уэ узытекIуэдэжынур, уи 
псэм и къарур щIэзыхынур члисэми 
къыпхуидэнкIэ Iэмал иIэкъым. А зи 
 гугъу пщIым дэбгъуэт быныр, нэчыхь 

уиIэпэми, мажусиин къэнэнукъым. 
Муслъымэн диным, япэрауэ, зы 

цIыхухъурэ зы цIыхубзрэ я гъащIэ псо-
кIэ зэрыгъэпэжын хуейуэ иукъуэдийр-
къым. Уи лIым сытым дежи щIасэ иIэ-
нущ, абыхэми нэчыхь ядиIэ хуэдэу, и 
щхьэгъусэу жиIэу, бгъэкъуэншэну 
 ухуимыту удэпсэунущ, нэхъеижращи, 
и Iуэху зыIутыр къыбжимыIэххэнуи 
 хуитщ. ЕтIуанэр сыт жыпIэмэ, и диныр 
къэпщтэныр къыппиубыдынущ. 
Ещанэрауэ, КъурIэным фызым и 
унафэр лIым IэщIелъхьэпэ, хъулъху-
гъэр бзылъхугъэм нэхърэ нэхъ лъагэу 
зэригъэувым ипкъ иткIэ. Ухуэхьэзыр 
абыхэм, си хъыджэбз? Уи щхьэкIэ 
узэупщIыжа: сыт а щIалэр къыщIыхэп-
хар? И теплъэ? И мылъку? И къу лыкъу? 
Е къызэрыпхущытыр уигу нэсрэ? Сэ 
сыношхыдэу къыпфIремыщI, уэ езым 
зэптыжын хуей упщIэхэрщ зэры зы-
пхуэзгъазэр. 

- Къызэрысхущытыр сигу зэрынэ мы-
сырщ уи деж сыкъэзышар. Ар сэ си 
 къуаншагъэ гуэрым, щхьэгъусэ схуэ-
хъунум пэжу сызэрыбгъэдэмытым 
къыхэкIрэ, хьэмэ си щхьэзыфIэфIа-
гъым кърикIуа? Аращ къызгурыIуэну 
сызыхуейр. 

- Уэ уи псэ къабзэм зыкъуигъащIэри, 
а лъэбакъуэ пхэнжыр умыч щIыкIэ 
укъэкIуащ члисэм. КъызэдаIуэ, си псэ, 
ущIегъуэжынущ. Дэ дунейр къутэжыху-
кIэ зэщхь дыхъунукъым. Илъэсищ 
дэнэ къэна, илъэс щэщIкIэ пцIыхуауэ 
щытми, и унэ уришэну и щхьэ 
тезымылъхьэр гъащIэ гъусэу къып-
хуеинкIэ Iэмал иIэкъым. Абы уризэште-
гъэууэ аркъудейщ. 

- Абы дин зэрихьэркъым, апхуэдиз 
зэригъэзахуэркъым, сэри къыспи-
убыдынуIакъым.

- Нэмэз зэримыщIым къикIыркъым 
ар мымуслъымэну. Лъэпкъыр щымус-
лъымэн лъэпкъкIэ, ислъамым игъэза-
хуэ псори я хабзэми къещтэ абыхэм, 
зэрыцIыкIурэ илъагъури зэсари аращ. 

- «Граждан нэчыхькIэ» дызэдэпсэу-
мэ-щэ?

- «Граждан нэчыхь» жыхуэпIэр зи-
щIысыр пщIэрэ, си хъыджэбз? «Граж-
дан щхьэгъусэ» пхуэхъум езым зы къа-
лэни имыхьу, лей къыптехьэмэ, 
зэрыхэбгъэзыхьын зы Iэмэпсыми 
пIэщIэмылъу, къыптрилъхьэ уи хьэ-
лъэрэ илъэс бжыгъэкIэ щхьэгъусэфI 
къызэрыпхэкIынур и фIэщ пщIыну 
ухэтущ узэрыдэпсэунур. Ар члисэм 
щIимыгъэдурысыр уэ къыпщхьэ щы-
жын щхьэкIэщ, нэгъуэщIкъым. 

- Сыт-тIэ сщIэнур?
- АфIэкIа зыбгъэдумыгъэхьэнырщ 

пэжыр.
- Сэ ар схузэфIэкIынукъым.
- ПхузэфIэмыкIынумэ, езым укъы-

фIидзэху пэплъэ, ар гувами-щIэхами 
къэхъунущ.

- Чыристанхэми хыфIадзэ я щхьэ-
гъусэхэр, ар динми лъэпкъми елъыта-
уэ си фIэщ хъуркъым.

- Зы чыристаным укъыхыфIидзэмэ, 
адрейм удэкIуэ мэхъу. Уи закъуэу укъэ-
напэми, абы щхьэкIэ уи тхьэм и щIыб 
къыпхуигъэзэнукъым, уи фIэщхъуны-
гъэри пфIэкIуэдынукъым, упсэуху 
тIэкIу гугъу уехьыну аркъудейщ. Хьисэ 
лъапIэр зи фIэщ мыхъум уи дунейми 
уи ахърэтми ухегъэкIыж. 

- Хьисэ лъапIэр и фIэщ мэхъу абы.
- Бегъымбару къыбжиIагъэнщ, нэ-

гъуэщIу жыпIэмэ, - цIыхуу. Ар гуэны-
хьышхуэщ. 

- Сэри нэгъуэщIу къысхузыфIэгъэ-
щIыркъым ар, ди адэ лъапIэ. Къыз-
дэIэпыкъу. Гужьеигъуэм сиIыгъщ. 
Унафэ къысхуэщI, сынодэIуэнщ.

- Япэрауэ, псоми узэрыхущIегъуэ-
жымкIэ зыкъэбумысынщ. Уэ гъуэгу 
 къозымытыр узахуэу къызэрыплъы-
тэрщ. ЩIалэм сишэркъым жыбоIэри 
уогъэкъуаншэ, удэпсэуну узэрыхуейм 
уи напэр итхьэщIыж уи гугъэу. 
ИпэжыпIэкIэ, тхьэр къызэрыпхуэ-
мыарэзырщ абы ущIимышэр. Уи фIэщ-
хъуныгъэр шэчым IэщIокIуэдэж. Уэ 
узыхапIыкIар абы зэи къыгурыIуэну-
къым, уэри ар къэпцIыхуауэ къыпфIэщI 
щхьэкIэ, пэжкъым. Тыгъэ къыпхуи-
щIа?

- Сыт щыгъуи къысхуещI. 
- Сыт, псалъэм папщIэ?
- Сыти. Унэ къысхуищэхуащ, маши-

нэ, дыщэхэкIхэр, ахъшэ къызет… 
- Нэчыхь иригъэтхын имыдэу, а къо-

мыр къозытам укъищэхуу аркъудейщ. 
Уи щIалэгъуэр икIыхущ уи пIалъэр. Уи 
насып кърихьэкIмэ, етIуанэ щхьэ-
гъусэу уишэнкIи хъунщ, ари щэхуу.

- Ар фызкъэмышэщ, щхьэгъусэ иIэ-
къым. 

- Япэрауэ, дэнэ щыпщIэр? ЕтIуа-
нэрауэ, ар хабзэ яхуэхъуащ иджырей 
муслъымэн щIалэ псынщIэхэм. Адэ-
анэм нысэу зэрамыпэсынум, езыхэми 
къыдалъагъуну зыхуамыгъэфащэхэм 
нэчыхь щэху хурагъэтхри, «япэр» 
ямыIэу, «етIуанэ» къашэ. Я щхьэ къа-
гъэпцIэж апхуэдэурэ. «Ущхьэхуитщ» 
къыбжиIэмэ, къэбухащ абы щыгъуэ-
ми. Къэрал хабзэми укъихъумэну-
къым, хьэгъуэлIыгъуи плъагъунукъым, 
бгъэкъуэншэни бгъуэтынукъым. Езым 
и пщIи и щхьи мыхъейуэ, щIалэ фыз-
къэмышэхэм къакIэрымыхуу, утыку 
зэритын унагъуэ иухуэнущ махуэ 
гуэрым. Бийуэ къилъытэ лъэпкъым 
узэрыщыщри зыщумыгъэгъупщэ. 
Езыр динми хабзэми егъэзахуэ, къэра-
лым щыщщи, ищIэм хуитщ. Уэ уурысщ, 
учыристанщ. Лей къыптехьэкIэ, псапэ 
къихьу фIэкIа къыщыхъунукъым. 

- Сыт-тIэ сщIэнур?
- Уигу гъэбыди, уи лъэпкъэгъум, уи 

динэгъум дэкIуэ. Си фIэщ хъункъым 
мыр зи теплъэ, зи акъыл, зи фIэщ-
хъуныгъэ «къыздэкIуэ» къыбжезыIэн 
урыс щIалэ умыгъуэту. Унэ къалэнхэм 
уазэрыпэрыхьэу, мыхьэнэ зимыIэхэм 
уегупсысыну ухущIыхьэнукъым. Уи 
фIэщу ущIегъуэжмэ, къыпхуэмыгъун 
гуэныхь щыIэкъым, си хъыджэбз 
цIыкIу. 

- СыхущIемыгъуэжыфмэ-щэ?
- ТхьэлъэIухэр щыIэщ къыбдэIэ-

пыкъуу. 
- Сыт хуэдэ? 
- Псалъэм папщIэ, мыпхуэдэ. - По-

пыр зэIэбэкIри, абдеж дыдэм щыт 
тхылъ дэлъхьэпIэм зэрыбкIэ къэщыпа 
сатырхэр къызытещ напэ хужьыр къы-
дихауэ къоджэ: 

 «Уа ди Тхьэ! Уэ уощIэ си дежкIэ нэ-
хъыфIыр, къыздэIэпыкъу. Гуэныхьым 
ситхьэкъуну къысхузэпумыщэ. Сэ сы-
къарууншэщ, сыгуэныхьлыщ, си щы-
уа гъэхэм сатумыгъэкIуэдэжыну сыно-
лъэIу. Си бийхэм саIэщIумыгъахуэ, уэ-
ращ сызэжалIэр, ди Тхьэ! Уэращ си 
 быдапIэри, сызыщыгугъри, фIыщIэ 
зы  хуэсщIри, сызыщытхъури».

(КъыкIэлъыкIуэнущ).

«Автозапчасть» 
«Мурбек» 

«Тэрч» 
«Шэрэдж» 
«Кэнжэ» 
«Инал» 

13.
14.
15.
16.

Футбол

ЩIыуэпс

Фэеплъ

Ди республикэм шэщIауэ щолажьэ УФ-м и Прези-
дентым  и  жэрдэмкIэ  илъэс  зыбжанэ  ипэкIэ  къыхалъ-
хьауэ щыта лъэпкъ проектхэр. Абыхэм ящыщ куэд 
хуэгъэпсащ ди щIыналъэм и егъэджэныгъэ-гъэсэны-
гъэ, щэнхабзэ IэнатIэхэм адэкIи зегъэужьыным. 

ЗИ ГУГЪУ тщIы Iуэхугъуэхэм я щыхьэтщ Бахъсэн райо-
ным хыхьэ Къулъкъужын Ищхъэрэ къуажэм Къып 
Мухьэмэд и цIэр зэрихьэу дэт, ГъуазджэмкIэ сабий 
 школым мыгувэу къыщрахьэжьэну лэжьыгъэхэр. 
 «Щэнхабзэ» лъэпкъ проектым къыщыгъэлъэгъуа Iуэху-
гъуэхэр и лъабжьэу, школым къыгуащIыхьынущ ныб-
жьы щIэхэр щеджэну унэщIэ. Апхуэдэуи унэжьым зэ-
гъэпэщыжыныгъэ лэжьыгъэхэр щекIуэкIынущ. НобэкIэ 
еджапIэм и инагъыр зэрыхъур метр зэбгъуэзэнатIэ 585-
рэщ. УхуэныгъэщIэр зэфIэкIмэ, школым къыхэхъуэнущ 
зыхуей-зыхуэфI псомкIи къызэгъэпэща пэш Iэхуитлъэ-
хуиту 8, зэIущIэ, зэхуэс зэмылIэужьыгъуэхэр щегъэ-
кIуэкIыным хуэщIа пэш ин, щыгъын фIэдзапIэ, зытхьэ-
щIыпIэ тэмэмхэр. ЕджапIэм и унафэщI КIуж Ритэ зэры-
жиIэмкIэ, унэщIэм щIэтыну хьэпшып псори иджырей 
мардэхэм къезэгъыу щытынущ. КъинэмыщIауэ, ахэр 
хуэщIауэ щытынущ зи узыншагъэм сэкъат иIэ ныбжьы-
щIэ зэчиифIэхэми къызыхуэтыншэу ядэлэжьэным. А 
псоми текIуэнущ сом мелуан 20-м щIигъу. 

ГъуазджэмкIэ сабий школым мы зэманым йокIуалIэ 
ныбжьыщIи 185-рэ. Ахэр хурагъаджэ къафэм, макъа-         
мэ Iэмэпсымэхэм еуэным, сурэт щIыным, уэрэд 
жыIэным. Фигу  къэдгъэкIыжынщи,  гъуазджэмкIэ  шко-
лыр ящыщщ зи цIэр фIыкIэ ди къэралым щыIуа апхуэ- 
дэ еджапIэхэм. Ар мызэ-мытIэу щытекIуащ урысейпсо 
щэнхабзэ зэхьэзэхуэхэм. И гъэсэнхэм ящыщуи ныб-
жьыщIи 9-м къыхуагъэфэщащ «Урысейм и ныбжьыщIэ 
зэчиифIэхэр» къэралпсо зэпеуэм и саугъэтхэр, абы и 
 лауреат хъуахэу. 2018 гъэм еджапIэр щытекIуауэ щытащ 
«УФ-м ГъуазджэмкIэ и школ нэхъыфI 50» зэхьэзэхуэм. 

ЖЫЛАСЭ  Маритэ.

Урысей Федерацэм и Президент 
Путин Владимир и унафэкIэ 
 къыдагъэкIа «Дэ дызэкъуэтщ» 
уры сейпсо зэщIэхъееныгъэм зэ-
рызыщIигъэкъуам папщIэ    къэ-
рал фэеплъ дамыгъэр иджыб-
лагъэ хуагъэфэщащ Бэрбэч Хьэ- 
т IутIэ и цIэр зезыхьэ Къэбэрдей-
Балъкъэр къэрал университетым. 
Ар иратащ еджапIэм и унафэ-
щIым и къалэнхэр пIалъэкIэ зы-
гъэзащIэ Алътуд Юрэ.

ГЪЭФIЭЖ пшыхьыр къызэзыгъэ-
пэщар коронавирус уз зэрыцIалэм 
зыщиубгъу лъэхъэнэм зи ныбжь 
хэкIуэтахэмрэ  узыншагъэкIэ зы           
Iуэ ху зэхуэмыхъухэмрэ ядэIэпы къу-
нымкIэ Къэбэрдей-Балъкъэр Рес-
публикэм щыIэ ЩIыналъэ волон-
тёр штабырщ, езыгъэкIуэкIар абы             
и унафэщI, Къэбэрдей-Балъкъэр 
къэ р ал университетым химиемрэ 
биологиемкIэ и институтым и 4-нэ 
курсым щеджэ Къущхьэ Залинэщ. 
Къэрал фэеплъ дамыгъэр Алъ-
тудым щритым, Къущхьэм еджа-
пIэм и администрацэмрэ медици-
нэ колледжым и лэжьакIуэхэмрэ 
фIыщIэ яхуищIащ пандемие лъэ-
хъэнэм ирагъэкIуэкIа псэемыблэж 
лэжьыгъэм папщIэ.

«МазищкIэ зэпымыууэ зи лэ-
жьыгъэр езыгъэкIуэкIа ЩIыналъэ 
волонтёр штабым хэтахэм универ-
ситетыр шхын пщтыркIэ къахуэ бэ-
лэрыгъакъым, сыт щыгъуи и нэIэ 
къытетащ. Университетым и егъэ-
джа кIуэхэми, лэжьакIуэхэми, еджа-
кIуэ хэми дапщэщ захуэдмыгъэза-
ми, пандемием унэм щIиубыдауэ   
зи ныбжьыр илъэс 65-м щIигъуа      
нэхъыжьхэм я ерыскъы матэр 
яIэрыдгъэхьэн папщIэ, я уней ма-
ши нэ хэмкIэ къыддэIэпыкъуащ, езы-
хэ ри ди сыт хуэдэ Iуэху къыхыхьэ-
нуи хьэзырт. ЩIалэгъуалэм еши 
псэхуи яIакъым, жэщкIэ штабым 

КъБР-м и цIыхубэ артист, уэрэ джы-
IакIуэ цIэрыIуэ Къуныжь Хьэждал къы-
зэралъхурэ илъэс 90 ирокъу. 

КЪУНЫЖЬЫР Шэджэм щIыналъэм 
хыхьэ Нартан къуажэм къыщалъхуащ 
1931 гъэм мазаем и 3-м. Езым къиIуэтэ-
жауэ зэрыщытащи, уэрэд жыIэным 
 Хьэждал дезыгъэхьэхауэ щытар и адэ 
ТIатIущ. Абы уэрэдыжьхэр дахэу жиIэрт, 
ахэр Хьэждал и гум ириубыдэрт, ап хуэ-
дэурэ  гукъэкI ищIат езым хузэфIэкIым 
еплъыжыну. И ныбжьэгъухэм яхэсу, гуп 
хэту зэпедзэкIхэр къыхадзамэ, фIэфIу 
ядипхъуатэрт. Къуныжьым япэу игъэзэ-
щIахэм ящыщщ «Андемыркъан» и уэрэ-
дыр. Зыми пимыщIу, жиIэрейуэ щытащ 
цIыхубэми фIыуэ яригъэлъэгъуа «Сы-
ныпхуокIуэж» уэрэдыр...

Къуныжь Хьэждал балигъыпIэм щиу-
вэм, механизатору Нартан колхозым 
лэжьэн щыщIидзащ. Уэрэд жыIэныр сыт 
хуэдизу фIыуэ имылъагъуми, и гъащIэр          
а Iуэхум триухуэну и гум къэкIыртэкъым. 
Хьэждал и гъащIэр мэкъумэш IэнатIэм 
ирипхыну къыщIэкIынт, а зэманым щыIа 
«Къэбэрдей» къэфакIуэ, уэрэджыIакIуэ 
гупыр Нартан къуажэм концерт ятыну 
 кIуауэ щымытамэ. «Уэрэд дахэу егъэза-
щIэ» жаIэу, гупым я унафэщIым бгъэда-
шауэ щыта щIалэщIэм игъэзэщIа «Сы-
нып хуокIуэж» уэрэдыр псоми я гум ири-
хьат.

ЕджапIэм  зрагъэужь

Зыми
емыщхь

Адыгэ уэрэдыжь жаIэу зэхэсхмэ, япэ 
дыдэу сигу къэкIыжыр Къуныжь Хьэж-
далщ. Нартан къыдэкIауэ Мэзан Му-
даррэ Хьэждалрэ сэ зыри  пэсщIынутэ-
къым. 

ХЬЭЖДАЛ щIалэщIэу уэрэд жиIэн 
 щIи дзащ. Макъамэ и IуэхукIэ ар абы 
 хуеджауэ щытакъым. ЦIыхубэм къахэкIа 
уэ рэджыIакIуэу арат. Иджы хуэдэу куэду 
уэрэд жызыIэхэр дэ диIакъым. Ауэ уэ зы-
фIэпщыжыракъым, атIэ къыпхужаIэрщ - 
Хьэждал сэ сыуэрэджыIакIуэщ жиIэу 
къы жьэ дэкIауэ игъащIэм зэхэсхакъым. 
Ар къызэрымыкIуэу цIыху зэпIэзэрытт, 
нэхъыщIэми пщIэ хуищIыфырт. 

Консерваторэм сыщIэст абы щыгъуэ. 
СыкъэкIуэжауэ, радиом сыщIыхьауэ сы-
щы хуэзэм, къызоупщI мыпхуэдэ уи уэ-
рэдыр жысIэ хъуну жеIэри. Мо ныбжь 
зиIэ, цIыхубэм фIыуэ ялъэгъуа уэрэ джы-
Iа кIуэм си макъамэр зыщIэлъ, Бахъуэ 
 БетIал итха «Сыт ягъэ кIын» жыхуиIэр 

Радиомрэ телевиденэмрэ къахыхьэу, 
уэрэд зыбжанэ иригъэтха нэужь, Iэна-
тIэм и унафэщIхэми къагурыIуащ уэрэ д-
жыIакIуэ Iэзэ, макъ телъыджэ иIэу къы-
зэрыунэхуар. ИкIи радиом едаIуэхэр щIэ-
мычэу абы тхэрт, Хьэждал и уэрэд дев-
гъэдаIуэ жаIэу. Гум, псэм дыхьэу абы 
жи Iэрт лъагъуныгъэ, гушыIэ уэрэдхэри 
уэрэдыжьхэри. Уэрэду игъэзащIэр цIы-
хубэм гунэс ящыхъурт, къыщIэлъэIурт. 

НАФIЭДЗ  Мухьэмэд.

Композиторым  и  псалъэ

Сыт ар цIэрыIуэ зыщIар?
 зэ ригъэзэщIэну къудейр сэркIэ насыпу 
 къэслъытэрт.

Къыхэзгъэщынут Нартан, Къылышбий-
хьэб лэкIэ зэджэу щытам, Къуныжь 
 Хьэ ждал и адэ ТIатIу пщIэшхуэ къыщы-
хуа щIу, фIэлIыкI щиIэу зэрыщытар. 1992 
гъэм  сэ  ар къызжезыIэжауэ щытар 
Бжэм  бей Гъузберщ. Таурыхъ куэди си-
гъэтхыжащ абы. Бэчмырзэ и усэ «Къэрэ-
щей и гъыбзэ» жыхуиIэр Къуныжь ТIатIу 
игъэ  защIэрт, апхуэдэуи ар бжьамияпщэ 
Iэзэуи щытащ. Къамылым бжьамий асы-
хьэтым къыхищIыкIырти, макъамэ да-
хэхэр къригъэкIыфырт. Абы къикIыращи, 
ТIатIу талант зэрыбгъэдэлъам шэч хэлъ-
къым.

Хьэждал и макъыр нэхъ зыхуэкIуэу 
щытар лирическэ-драматическэ тенор 
жыхуаIэрщ. Абы и макъым и плъыфэр 
щабабзэу, цIыкIуу апхуэдэт. Арагъэнщ 
Хьэждал цIэрыIуэ зыщIари. 

ХЬЭIУПЭ  ДжэбрэIил.

ПсапащIэхэм я фIыщIэр

дыкъыщыни къыхэкIыу, лэжьыгъэр 
едгъэкIуэкIащ. Зы унагъуэм хуэдэу 
дызэкъуэтащ, цIыхубэр зыгъэпIей-
тей узыфэм дызэрытекIуэн гуп сы-
сэм зы дищIат», - яжриIащ къызэ -
ху э сахэм Къущхьэм.

Фэеплъ медалыр зрат Алътуд 
Юрэ псалъэр щылъагъэсым, ап-
хуэдэ къэрал дамыгъэ лъапIэр сту-
дентым ректорым ириту куэдрэ 
къызэрымыхъур къыхигъэщащ. 
«Си гуапэ мэхъу мы зэман хьэ-     
лъэм ди университетым егъэджэ-
ныгъэрэ щIэныгъэ Iуэхум къи щы-
нэмыщIауэ, гумрэ псэмрэ къабгъэ-
дэкIыу псапэ щIэнымкIэ цIыхубэм 
щхьэпэ хуэхъуну къару къызэры-
къуэкIар. Псори зэхэту штабым 
 ирихьэжьа IуэхущIафэхэм волон-
тёри 140-рэ хэтащ, абыхэм я нэ-
хъыбэри университетым щеджэхэм 
ящыщщ. ИкIи  пэжщ, дэ дызэ-

къуэтщ, сыт  щыгъуи дызэгъусэщ, 
аращ гугъуе хьхэм дызэщамыгуэу 
ди Iуэху щIы дэкIынур, аращ псоми 
дакъыхэшу щIыщытынур», - жиIащ 
Алътудым.

Фэеплъ дамыгъэхэр хуагъэфэ-
щащ Медицинэ колледжым и уна-
фэщI Пщыбий Светланэрэ кол-
леджым и лэжьакIуэ КIумыхъу Ири-
нэрэ. Ахэр дохутыр IэщIагъэ зиIэ 
 волонтёрхэм я лэжьыгъэм зэи те-
плъэкъукIакъым, сыт щыгъуи ягъэ-
гъуэзащ, хущхъуэ щыхуэныкъуэ, 
щIэ гъэкъуэн щыхуей къыхэкIмэ, 
жылагъуэ зэгухьэныгъэхэри, меди-
цэнэ IуэхущIапIэхэри, хьэры чэ ты-
щIэ хэри Iуэхум къыхашащ, а щIы-
кIэм тету абыхэм штабым и лэжьы-
гъэр купщIафIэ ящIащ, и мыхьэ-
нэми зрагъэIэтащ.

Урысейм ЩIалэгъуалэ IуэхухэмкIэ 
и агентствэм и фIыщIэ тхылъхэр 

иратащ  университетым  гъэсэны гъэ 
лэжьыгъэмрэ цIыхубэ зэпыщIэны-
гъэхэмкIэ  проректорым и къалэн-
хэр зыгъэзащIэ Геккиев СулътIан, 
7-нэ студент псэупIэм и унафэщI 
Аттаев Заур, университетым и Ме-
дицинэ колледжымрэ къэрал уни-
верситетымрэ я администрацэ- 
хэм. ЗэIущIэр и кIэм щынэсым, 
Геккиев Заур къыхилъхьащ ЩIы-
налъэ штабым и лэжьыгъэм жы-
джэру хэтахэр Iуащхьэмахуэ лъапэ 
драшейуэ абдеж зыщрагъэ-
гъэпсэхуну.

Фигу къэдгъэкIыжынщи, 2020 
гъэм гъатхэпэм и 20-м щегъэжьауэ 
бадзэуэгъуэм и 15 пщIондэ щыIа 
пандемием и япэ къэуэгъуэм ири-
хьэлIэу «Волонтёр-дохутырхэр» зи 
фIэщыгъэ урысейпсо жылагъуэ 
 зэгухьэныгъэмрэ волонтёр хасэ- 
хэм рэ къыхалъхьэри, Урысейпсо 
цIы хубэ фронтым щIыгъуу #Дэ 
дызэкъуэтщ жыхуиIэ зэщIэхъеены-
гъэр къызэрагъэпэщащ. Абы ипкъ 
иткIэ, узыфэ къежьам земыгъэуб-
гъунымкIэ волонтёр штабхэр къэ-
рал псом къыщызэIуахат. Къэбэр-
дей-Балъкъэрыр жыджэру хэтахэм 
ящыщщ, нэхъыбэу зи гуащIэ 
хэзылъхьахэм Къэбэрдей-Балъкъэр 
къэрал университетымрэ Медицинэ 
колледжымрэ яхэтащ.

МазищкIэ емытIысэхыу лэжьа 
ЩIыналъэ волонтёр штабым и 
лэжьыгъэр зыгъэкIуэтахэм ящыщу 
цIыху 81-рэ ищхьэкIэ зи гугъу тщIа 
«Дэ дызэкъутщ» урысейпсо зэщIэ-
хъееныгъэм зэрызыщIигъэкъуам 
папщIэ» къэрал фэеплъ дамыгъэр 
хуагъэфэщащ.

ЩХЬЭЩЭХУЖ  Инал.

Къызытехьэлъэ  яхэт?
Къэбэрдей-Балъкъэрым футболымкIэ и щIымахуэ 

чемпионатым и етIуанэ Iыхьэм щIидзащ. Командэхэм 
 къапэщылъыжыр иджыри къэс ирагъэкIуэкIам нэхърэ 
нэхъ мащIэщ. 

ЗЭХЬЭЗЭХУЭМ зэрыщIидзэрэ мазэрэ ныкъуэрэ дэкIауэ 
арами, ар къызытехьэлъэ хъуа командэхэм яхэту къып-
щохъу. Армырамэ, дауэ къызэрыбгурыIуэнур щэбэт кIуам 
екIуэкIа зи чэзу джэгугъуэм Налшык и «Маисэмрэ» Къэ-
бэрдей-Балъкъэр къэрал университетым и студентхэмрэ 
къызэрыримыхьэлIар. Я хьэрхуэрэгъуу щытын хуея «Тэр-
чымрэ» «Ислъэмеймрэ» елъытауэ, абыхэм гъуэгуанэ лей 
зэпачынутэкъым ди республикэм и къалащхьэм и къы-
дэлъэдапIэм деж щыIэ «ДыгъафIэ къалэ» еджапIэм и 
 стадионым къэсын папщIэ. ЗэIущIэм къызэрымыкIуам 
къыхэкIыу ахэр 0:3-уэ къыхагъэщIауэ къалъытащ икIи я 
Iуэхухэр турнир таблицэм нэхъыкIэж щыхъуащ. 

«Маисэмрэ» «КъБКъУ»-мрэ кIэух увыпIэхэр дэзыгуэш 
Налшык и «Ансар»-мрэ «Спартак-Д»-мрэ абы щыгъуэм 
бэнэныгъэ гуащIэ ирагъэкIуэкIащ. ЗэкIэ ехъулIэныгъэ-      
хэр  яIакъым, топ зырызкIэ «Шэджэм-2»-мрэ «Мурбек»-
мрэ къапикIуэтри, ауэ гува-щIэхами я ерыщагъым фIы 
гуэрхэр къахуихьын хуейщ. 

Зэхьэзэхуэм и етIуанэ Iыхьэри текIуэныгъэкIэ иригъэ-
жьащ Бахъсэн и «Автозапчасть»-м. «Бабугент»-м бжы-
гъэш хуэкIэ ефIэкIри, абы и пашэныгъэр нэхъри игъэбы-
дащ. 

Бахъсэндэсхэм къакIэлъеIэ «Мурбек»-ри текIуащ. 
АрщхьэкIэ ар пашэм къызэрыкIэрыхур зэрыочкоиплIу 
 къэ нэжащ. 

Ещанэ увыпIэр зэриIыгъщ «Малка»-м. Абы и пашэ  ШащIэ 
Беслъэн иужь зэIущIэм Къэрэгъэш и «Иналым» топитI 
щыхудигъэкIащ икIи гъуащхьауэхэм я зэпеуэм бжьыпэр 
щиубыдащ. Мыгъэрей зэхьэзэхуэм ар 6 къыщыхэ-
жаныкIащ. ШащIэм зы топкIэ къыкIэроху иджыри къэс 
 пашэныгъэр зыIэщIэлъа «Ансар»-м и гъуащхьауэ Тамаев 
Аланрэ «Бабугент»-м щыджэгу Глашев Алимрэ. 

Аргуэру и очко бжыгъэм зэрыхэхъуам и фIыгъэкIэ тур-
нир таблицэм увыпIищкIэ зэуэ зыщиIэтащ «Тэрчым». 
Зэхьэзэхуэр гугъуу езыгъэжьа джылахъстэнейдэсхэр, 
илъэс къэси хуэдэу, медалхэм иджыри зэрыщIэбэнынум 
шэч хэлъкъым. 

Фыщыдгъэгъуэзэнщ Къэбэрдей-Балъкъэрым футбо-
лымкIэ и щIымахуэ чемпионатым и зи чэзу джэгугъуэм 
 кърикIуа бжыгъэхэм. Мис ахэр: «Ислъэмей» (Ислъэмей) - 
«Маисэ» (Налшык) - 3:0, «Кэнжэ» (Кэнжэ) - «ХьэтIохъущы-
къуей» (ХьэтIохъущыкъуей) - 4:1, «Тэрч» (Тэрч) - «КъБКъУ» 
(Налшык) - 3:0, «Мурбек» (Налшык) - «Спартак-Д» (Нал-
шык) - 2:1, «Автозапчасть» (Бахъсэн) - «Бабугент» (Бабу-
гент) - 4:0, «Инал» (Къэрэгъэш) - «Малка» (Малкэ) - 2:4, 
«Шэджэм-2» (Шэджэм ЕтIуанэ) - «Ансар» (Налшык) - 1:0, 
«Шэрэдж» (Старэ Шэрэдж) - «Шагъдий» (Зеикъуэ) - 1:1.

КъыкIэлъыкIуэ джэгугъуэм «ДыгъафIэ къалэм» и ста -
дионым щызэIущIэнущ: щэбэтым - «Маисэ» - «Шэрэдж», 
«КъБКъУ» -«Шэджэм-2», «Бабугент» - «Кэнжэ», «Ша гъ-
дий» - «Автозапчасть», «ХьэтIохъущыкъуей» - «Мурбек»; 
тхьэ махуэм - «Ансар» - «Инал», «Спартак-Д» - «Тэрч», «Мал-
ка» - «Ислъэмей» командэхэр. 

 ХЬЭТАУ  Ислъам. 

Шэм
хуагъадэ

Мазаем зэхъуэкIыныгъэ 
ягъуэ тащ нобэм къэс Уры-
сейм щызекIуа хабзэ зыб-
жанэм.

ИПЭ игъэщыпхъэхэм ящы-
щу къалъытащ махуэ къэс 
ды зы хуей хъу гъэшхэкIхэр щэ-
ным теухуа мардэхэр.

Совет лъэхъэнэ жыжьэхэм 
къы щыщIэдзауэ шэ хьэжы-
гъэр къыддекIуэкIащ. Ноби 
абы увыпIэшхуэ щеубыд ерыс-
 къыхэкIыу ди къэралым къы-
щы щIагъэкIхэм,  арщхь э кIэ ар 
зыхиубыдар шэм къыщ хьэ -
щыкI, «шэхэкI» жыхуаIэ лIэу-
жьы гъуэрт. Мазаем и 13-м 
къы щы щIэдзауэ щытыкIэм 
зи хъуэ жащ: япэщIыкIэ ягъэ-
гъущу, хьэ жыгъэ ящIу, псы кIэ 
зэIахыжа шэр жэмым къы -
щIашагъа щIэм хуагъэдэнущ.

Iуэхум елэжь щIэныгъэлI-
хэм къызэралъытэмкIэ, УФ-м 
и Таможеннэ зэгухьэныгъэм 
шэм бгъэдэлъын хуейуэ 
игъэу ва техникэ мардэ псори 
а шэ хьэжыгъэми бгъэ  дэлъщ. 
Ап хуэ дэу къозэгъ ар IэфI ма-
щIэ е мыдрей шэ дызэсам 
къыщ хьэ щыкI нэ гъуэщI мэ  
гуакIуэ зэ хуэ мы дэхэр къы-
щIы хьэу гъэ хьэ зы рынри - тIум 
щыгъуэми шэ къаб зэм бгъу-
рыувэнущ.

ШЭРЭДЖ  Дисэ.

«ЩIыуэпс» лъэпкъ проектым 
хыхьэу Къэбэрдей-Балъкъэ рым 
щагъэзэщIэнущ «Мэзхэр  хъумэн»  
щIыналъэ программэр.

АБЫ и къалэн нэхъыщхьэр                       
жыгыу ираупщIыкIым хуэдиз хэ сэ-
жынырщ. 2024 гъэм нэсыху ди 
 мэзхэм зы щIыпIэ IэнэщI къэмынэу 
къэгъэ щIэ рэ щIэжын  хуейуэ щытщ.  
Экологием дежкIэ  мы хьэнэ ин зиIэ   
мы Iуэхум 2020 гъэм къэ рал бюдже-
тым сом ме луан  43-м щIигъу къыха-

гъэкIащ. Абы щыщу мэзхэр  къэгъэ-
щIэ рэ щIэ жыным  сом мелуани 8,84-
рэ, мэзхэр  мафIэсым  щызыхъумэ хэр  
зы хуеину техникэхэмрэ Iэ мэп сы мэ-
хэмкIэ къы  зэгъэ пэщы ным - сом 
 мелуан 34-рэ, мэз х озяйст вэхэр зы-
хуеинухэр къахуэщэхуным сом мел-
уан 0,73-рэ те кIуэ дэнущ.

Проектым ипкэ иткIэ мэз ма фIэс-
хэм зэрыпэщIэтыну техникэу 11,                   
Iэ мэпсымэ  зэмылIэужьыгъуэу                       
148-рэ, мэз хозяйствэхэм папщIэ              
оборудованэу 66-рэ къащэхуащ. 

Илъэс блэкIам къриубыдэу ди 
 республикэм гектари 102-м жыгы-
щIэхэр щыхасащ. ЯIэ мэз гектар                
50-м нэсым жыгхэр щыкIэщIасэжащ, 
агротех никэ лэжьыгъэхэр  егугъуу 
къыщрахьэлIащ гектар 1378-м.

Ди респуб ликэм и мэз хозяйствэхэм 
псом хуэ мыдэу гулъытэ ин хуащI мэз-
хэр зэрагъэбэгъуэжыну жыгыщIэ           
цIы кIухэр щагъэкI хьэсэхэм. Но бэкIэ 
абыхэм  гектар мини 2-м щIигъу 
яубыд. 

ЖАНХЪУЭТ Зузэ.

Мэзхэр  къагъэщIэрэщIэж

УэрэджыIакIуэ  цIэрыIуэ  Къуныжь  Хьэждал  
къызэралъхурэ  илъэс  90  ирокъу

Жылагъуэ

Лъэпкъ  проектхэр

Хьэшыр Чылар и фэеплым деж щытщ Дунейпсо Адыгэ Хасэм и япэ зэхуэсым и 
лIыкIуэ гуп. Сурэтым: (сэмэгумкIэ къыщыщIэдзауэ)  Махъсидэ Анатолэ, США-м 

къикIахэу ШащIэ Джаудэтрэ Хьэвжокъуэ Маждэрэ, ХьэфIыцIэ Мухьэмэд сымэ.
Iуащхьэмахуэ лъапэ, 1991 гъэ, накъыгъэм и 23

ДАХ-р  илъэс  30  щрикъум  ирихьэлIэу


